
: JHibru =
Kristo uwa nintano bamop ama

bureni-inik unitiano manbinam

Jesutd Anutu tdno mebdri Yydyahdy nimin
morenkuk

1 Bian-inik Anututd Juda &mawebe ninténo
abekniye oraniye iniken manbiram morédki moraki
yawet yapmdn dbuk. Manbinam uwa profetta
menijinom ydpmdaynpdny kddet mebari mebari terak
yawetkun). 2™ Tagpékar) tirek-térek kadéni obayén
Nanaki-inik meni jinom terak mani binam niwet
morenkuk. Nanaki u imaka imaka kuduptagin
unitdpo mdahemi-inik tdppekta iwoydpkuk. Ba
ukdtgdn kunum kenta kome pewén ahdnkumaén.
3* Anututé iniken epmaéget kudén penyének ikek,
nanaki unita waddwan aror) iminkuko unita kudéan
ba taktdki unitd Anutu bureni ubayén yay yapahak
tadyak. Tappdkar) mani kehdromitd imaka imaka
kuduptagdn tdn-mehamtay itak. Tdppdn momi
arutdrut pid tdny morepkan eruk kunum gdnary
dronpdn Anutu kehdromi mahemi keri bure kada
waépi binam ikek itkukonita itak.

Nanakitd anero ydrepmitpdn drowani-inik itak
4 Ude ténkuko unita Nanaki u anero dbot péke

uwa ydrepmitpay intdjukun-inik itak. Tapkan Anu-
tutd wap iminkuko uwa ar]ero wapi ydrepmitpan

wip inipérik kubi iminkuk. 5 * Jide? Anututé anero
kub& man rjode iwetkuk?

Apino gdkd ndkno nanakna iriri ndkd gdakno nanka
itat.

Némoinik! Ba anero kubdta node yagkuk?
Niikd unitdno nani irira uwd nanakna ude api irek.

6 * Namoinik! Nanaki tuéini u tewén kome terak
no dpaydn tdnirdn iniken ayero dbot pake u yode
yawetkuk;

In kuduptagdn gukut imdpmok tdn imut! ydik.

7 Tankarn aneroniye unita man kubd pen nodewa
yakgén tapkuk;

Ndika tdnpewa pid dmanaye anero u mdnit bumik, ba
kaddp mebet ude dworek tékan.

8 Anjerota ude yapgkukopdn nanakitawa rjode yapkuk;

Anutu, gdk intdjukun-inik itkunoniktd api it ydpmdn
drowen. Kaniwat pidka u kuddn siwoni ter-
akgdin tdk tdyan.

9 Gak kuddn siwonita gdripi naddnkan kuddn wakita
tardki naddk tdyan. Mebdri unita Anutukatd
gk kaniwat pid tdakta iwoydnkuk.

Ude tipkan notkaye ydrepmitpdn wipka binam drowani
pdhap gaminirdn oretoret pdhap naddk tdyan.
Sam 45:6,7

® 1:5: Apos 13:33; Hib 5:5; 15to 17:13  © 1:6: Rom 8:29; Sam
97:7

10Téappay nanakita Anututd man kubd pen rjodewa
yékgan tapkuk;

Ekani, gdk ydput-penpdn kome gatdpkun. Tdnpdn
ketkatd kunum u tdpkun.

" Upapkan uwa wanpdy apt paotden. Tektd wek
takan ude api wenpdy paotder).

Tay, gaha paot-paotka ndmo, pen api it ydpmdy

drowen.
12 Kunum kenta kome u gdikd tek biani ude

Ydnopmdppdy pimin tokdtpdy api pewen.
Ude tdypaydy tino updnkan gahd kudupi kubd
ndmo api dworewen. Ndmoinik, gk paot-paotka
ndmo, pen api it ydpmdy drowen. Sam 102:25

13 Téppakan) Anututa Jesu man rjode iwetkuko ude
anero kuba namo iwetkuk;

Gdak ketna bure kdda wdpka binam ikek iriri ndikd
gdkno iwankaye yepmanpa gdmotka-ken jiran
ude apti itner. Sam 110:1

14* Eruk, ude unita anerota jide yanayin? Node;
Anero u kudup ménit ude itkar) Anututa waté pia
tap imik takan. U Anututa pey yawet-pewdn pagku
dmawebe kunumta birjam yawani u tdpkentdn ydmik
takan.

2

Jesuta naddpitna dpani ndmo tdnpek
1 Bureni, Anutu tdgo nanakitd wap arowani-inik
yapuko unita man bureni niwerird nadagkumaéno

* 1:14: sam 34:7,91:11

uwa lyap takinik tdppdy ydpmdy kupat tdkéna.
Ude tdnaydy tdmdpo uwd man u ndmo api pena
paorek. 2 * Nadikan? Baga man biani Anu-
tutd dbekniye oraniyeta ayero meni jinom terak
yawetkuko u burenigdn. Unita &matd man u
irepmitpdny ndmo buramik tdnkuno uwa kowata
wakiinik iniken taktaki waki uterakgan kan-ahak

tigkunonik. 3 ™ Eruk, baga man biani u imaka
bureni kubé upépkar) imaka burenita bureni-inik
kuba itak u node; Anututd nin waki keri-ken
nanik nimagutta nanakiJesu terak pia pahap kuba
tapkuk. Tappdkan nin pid unita made ut iminpana
jide tdppan kowata api irepmitne? N&amoinik,
Ekéni ini-tdgin pid pahap unita yode yanahagpkuk;
Amawebe waki keri-ken nanik api ydmaguret. Ude
yanahdnirdn dma man u nadagkuno u niwetpan
niwonirek tinird nadipitna bureni tinkuk. 4~
Ténpdkany manbinam u tdy-mehamtdkta Anututd
kudéan kudupi ba wérani kehdromi nikek mebaéri
mebéri pewén ahédpkur). Taypéy iniken gérip terak
Kudupi Munapik-ken nanik nadédk-naddk iron ude
ama kubdakubata yaminkuk.

Jesu uwd komen dma dworenkuk
5 Tanpdakan kome punin kdda ydméno u ahdwayén
tdpirdn Anututd u watdni itta agero ndmo yep-
mankuk. Ndmo, u watdni itta dma kuba tepkuk.
6 Unita Anutu tdno man mujipi kubédken node pétak;

Anutu, ndk naddawcditdk node tdik tdyat;

* 2:2: Gal3:19 ¥ 2:3: Hib10:29,12:25  2:4: Mak 16:20;
1Ko 12:4,11

Nin dmawd jidewani unita naddny niminpdy watd it
nimik téyan?

7 Gdk kaddni Kerdpi-taglin  anero  glmori-ken
nipmankuno updnkan epmdget kuddn ba
W(dpnin binam drowani niminkun.

8 * Ude tinkan imaka kudup ketkati tin yep-
mankuno u watdni itneta gdmotnin-kengdn pern
morenkun. Sam 8:4-6

Man uterak yode daninpan nadak tdkamdy; Anu-
tutd ama gamori-ken imaka kudup yepmankuk.
Tanpan imaka kudup yéany ydyak u imaka pake u
kuduptagin uwak tayak. Tdn, apino imaka kudup-
tagin 4ma nin gamotnin-ken ndmo irird yabak
tikaméy. 9 Ndmo, upénkar Jesuta intéjukun irirdn
kak tdkaman! U apdppdn Anutu tdno iron terak
ama kuduptaganta yanpan kumaékta kadani kerapi-
tagn, dpani ude, anero gdmori-ken itkuk. Tanpakar
apino komi naddpkuko unita Anututd epméget
kudén ba wdpi bijam drowani pahap iminkuko u
kaypdy nadak tdkaman.

10* Tangpay Anutu uwa imaka kuduptagén tino
mdhemi. Ba imaka kuduptagantd unitdgo wapi
binam ydpmdan aroktaitkar. Unita nadik tdgagdméan
kuba iwatpdy pode tapkuk; Nanakiye mayapta
nakkat bok sakgaman kary itna yay nadagkarn Jesu
naddy iminiran komi nadagkuk. Tagpdy komi
nadapkuko uterak Jesu uwéa dmawebe waki keri-ken
nanik yimagurani &ma bureni-inik dworenkuk.

1112 * TAppédn dmawebe tdno binepi drut paktak

* 2:8: 1Ko 1527 * 2:9: Plp2:89 © 2:10: Rom 11:36
* 2:11-12: Mat 25:40; Mak 3:35; Jon 20:17

tdwani Jesu ukadt d&mawebe bénepi drut paktak tdyak
uwa nani kubdgén unita @mawebe u notnaye yén
yawetta garipi nadak tayak. Node yadpkuko unita
nadawut;

Anutu, notnaye uwd gdkno mebdrika api ydnahdnpdn
Ydwet tdnpet. Ba dnok kubdgdin irird u inamiken
wdpka binam api ganin oret tdnpet yik. Sam
22:22

13 Tapgpan kuba pen yode yakgan tapgkuk;

Ndk imaka, Anutugdn pen api yengdma penen ydn
yankuk. Ais 8:17

Ba noriyeta yagpdy dneni kuba pen node yakgian
tapkuk;

Nabaydk. Nik nanak Anututd naminkuko ukdt penta
itkamdn no! Ais 8:18

14 * Fruk, nanakiye uwd komen &ma unita
komen &ma udegdn &aworepkuk. Ude tdpkuko
uwd mebdri nodeta tdnkuk; U ini kumdak-kumdki
terak kumén-kumdy tdno méhemi Satan yenjakyitta
tapkuk. 15 Ude tdpkuko uwa amawebe kumaékta
bumta umuntaypdny Kkunat tdpkuno u tépkentdn
yaminkuk. Umun unitd kehdromi yepmady irirdn
umun tdyo watd dma ude itkur. Upénkar Jesu tdno
kumék-kumakitd umun u ydpméay kewer) yaminkuk.

16 * Unita ket naddwut! Jesuti pid u anero
tdpkentdy yamikta ndmo tdpkuk. Namo, Anutu

* 2:14: Jon12:31;1J03:8; Rev12:10  2:16: Ais41:8-9

tdyo man rode kudén tdwani; U Abraham &boriye,
komen dmawebe u tdpkentdn yamik tdyak. 17 *
Mebéri unita Jesutd noriye tdpkentdn ydmikta
noriye udegin-inik &worenkuk. Ude ndmo tankuk
yawdandaku jide tdypdn Anutu-kit noriye tdno bamop
dma intdjukun ude irdn? N&mo, noriye udegin
aworenpdy intdjukun dma béataki-inik ba butewaki
naday yamani ude itkan) Anututa pia sdkgdmaén tan
iminkuk. Pidni uwa@ @mawebe momi tinpani tano
momi per yamikta komeni ydpménpdn kumbuk.
18 Tanpdkay ini uwa tan-yabdkken dpmornkar komi
nadak tdpkuko unita apirno dmawebe tin-yabakken it
tékan u taga tdpkentdy yamik tayak.

3

Jesu wipi binamtd Moses tdno irepmitkuk

1 Unita kudupi notnaye, kunumta binam bok
nimagurani in Jesuta nadawut! Uwa Anututa
tewdn dpani, nintdno bamop dma intdjukun yan
nadakinik tdnpdy yanahdk tdkamin. 2 U pid ude
takta Anututd iwoydy imipkuko uwa sdkgdmén
tapkuk, bian Mosestd pid Anutu tdpgo Aabotken
sdkgdmdn tapkuko udegdn. 3 Updpkan wdp tani
Jesuta yapuko u wép Mosesta yapuko u irepmitak.
Uimata, Moses uwa Anutu tdno dbotken pid d&magin
itkuk. Tépy, Jesu uwa dbot unitino intdjukun dma.
Uwéi node bumik; Abot kubi tdno intdjukun dma
uwa wap binam ydpek, dbot ini ndmo. Udegan,
wdp tayi Jesuta yapuko u wap Mosesta yapuko u
irepmitak. 4Nadikan? Abot kudup u intéjukun 4ma

* 217 Plp 2:7; Hib 2:14; 1]Jo 2:2, 4:10

nikek. Tappakan Anutu uwd imaka kuduptagin
tépo intdjukun-inik.

5* Eruk, Moses uwé Anutu téno dbot pahapken
pid dma ude itkan pid tiga tdppdy imaka imaka
Anututd kwawak kdmi ydpahdkta nadédpkuko u
yénahdk tdpkukonik. 6 * Tén, Jesu Kristo uwa pii
dma ude namo itkuk. Namo, u nanaki tuanitd nani
Anutu tino dbotta intdjukun ude it yadminpan pia
sdkgdman tdpkuk. Tappédkar nind Anutu téno abot.
Unita dmawebe inamiken kehdrom tanpdn imaka
sdkgdmdn kami Kkap-ahdnaydp tdkamdn uterak
yengamina pewdpdn Kunatpdpd, Anutu téno abot
bureni-inik itkamén yin nadéne.

Anutu tdno manta drowani ndmo tdne

78 * Unita man Kudupi Munapiktd node yak
tdyak unita naddna;

Abekjiye orajiyeti bian kome jopi-ken tiinyabdk terak
Anutu tdno man bitndnpdy Growani tdk tdnkuro
u in udegdn ndmo tdnern. Apino Anutu tdno
man naddpy parit drowani ndmoinik ténen ydak.

9 Abekjiye orajiyetd penawdki terak tdnpdn-nabdk
tdnkunonik ydk. Uwda kaddni kdroni, oban 40
ude ndkno taktdk tdga yabdnpdn-naddk tdnkuno
updnkan drowani tdn naminkun).

10 Ude tdn namin ydpmdy dbdnird kokwawak
naddnpdy ydnkut; Naddkiniki urun kdda pewda
kwdipdn ndkno kddet iwatta bitndk tdkan.

* 3:5: Nam12:7 © 3:6: Kol1:23:Hib3:14 ~ 3:7-8: Kis17:7;
Nam 20:2-5

11* Unita kokna wawdipin man kehdromi node ydinkut;

Amawebe uwd dbd orek ndkkdt némoinik api
itne. Sam 95:7-11

12 Unita nadakinik tdnpani notnaye, injinta
watd ket itpdy kuparut! In b&mopjin-ken nanik
kubétd banepi tappdn wawdpan nadakiniki pewéan
putdrewdkary Anutu paot-paori ndmo, u made ut
imekta! 13 Momi kéddettd bdmopjin-ken nanik &ma
kuba tapiknat-pewdn Anutu made ut imek yanpan
injin-tdgadn tapkentdk kowata kowata tapkany
notjiye tano banepi kar tapkehdrom tawut. Kadéni
uken api paorek ydn ndmo naddkamdn unita
apingogin yaput penpiy kepma kepma karn tép
yéapmén kut. 14* Tippékarn nin nadékinik kehdromi
pengan tdnkumdno apino udegdn iyit-inik tappern
kunaritna tirek-tdrek kadéni kan ahawéin. Ude
tappen kunatpdnd Kristo-kdt kowat kwasikordn
tdkamdy ydy naddne.

15* Anutu tdno man punin kida yiméno ude;

Abekjiye orajiyetd bian Anutu tdno man bitndnpdn
drowani tdk tdnkuno u in udegdn ndmo tdnen.

Apino Anutu tdno man naddy parit drowani ndmoinik
tdnen yak. Sam 95:7-8

16 * Eruk jide nadékan? Netdtd Anutu tino kotik
nadigkunopiy méde ut iminkun? Amawebe pike
Mosesta Isip komeken nanik yamagutkuko ubayan.
17* Ba Anututé netita kokwawak nadén ydpmén

* 2:11: Nam 14:21-23  © 3:14: Hib3:6  3:15: Hib 3:7-8
* 3:16: Nam14:1-35  3:17: 1Ko10:10

kunirédn obarn 40 ude tdrepkuk? Uwda dmawebe
momi tagpay kome jopi-ken kumbuno ubayay. 18*
Ba Anututa man keharomi yappap Anutu Amawebe
uwa aba orek ndkkat ndmoinik apiitne yay yagkuko
u netdta yankuk? Uwda dmawebe mani ndmo bu-
raminkuno unita ydpkuk. 19 Tanpédkan orekirit
kome uken imata tdga ndmo aronkun? U naddkinik
bureni ndmo tinkurno unita.

4

Anutu tdno kudupi dmawebeta orekirit kubd itak
1 Eruk, Anututd nin &bd orek inikdt itta
yankehdromtar) niminkuko unita rjodeta umuntéakot;

Inken nanik kubétd orekirit-ken u kukta Anututd
kawédn kunani ndmo tdppekta! 2 Nadéakay?

Manbinam Tdga intd naddk tdkary u abekjiye
orajiye udegdn nadankur. Nadipkuryo upépkar
bédnepi-ken dainpdn nadékinik ndmo taypdy yapman
kuyat tdpkuno unita manbinam u ndmo tankentdn
yaminkuk. 3 * Unita Anututé yénkuk;

Kokna wawdpdn man kehdiromi jode ydinkut; Amawebe
uwd dabd orek ndkkdt ndmoinik api itne.  Sam
95:11

Upépkarn nindwd Manbinam Tdga unita nadakinik
ték tdkamdy unita apino pagku orek Anutu-kat it
takamdy. Tappakan orekirit uwa imaka kodaki
kubd ndmo. Namo, Anututd imaka imaka péake
u tdnpan yepmankar orek itkuko kadani ukengan

iwoyénkuk. 4 * Unita man o nadédwut; Anutu téno

* 3:18: Hib3:11 © 4:3: Hib3:11 = 4:4: Stt2:2

man kubéti kepma 7 unita rjode yayak; Pidni tantén
kunténgdn kepma 7 uken Anututd pid penpin
orek itkuk. 5 * Ba man yédméno unitd orekirit
unitagdn node ydpkuk; Amawebe uwd aba orek
nakkat ndmoinik api itne.

6 Bureni, Isrel dmawebe Manbinam Téaga u
intdjukun naddgkuyo updnkany man u nédmo
buraminkuyo unita orekirit-ken ndmo kupkur).
Upéagkan kadet ndmo itpipigkuk. N&mo, dmawebe
dtutd panku orek Anutu-kit tdga api itner). 7 Jide
ude naddkamdn? Node; Anututd orekirit uken
kukta kepma kuba iwoyadpkuk. Kepma u waépi
apino. Kaddni kdroni it ydpmény kuyirdn Anututa
Devit meni jinom terak kepma wapi “apino”
unitawd yagkuk. Miti mujip ydméano ukergo;

Apino in Anutu tdno man naddy parit drowani ndmo
tdnen yak. Sam 95:7,8

8 * Eruk, man unita node naddwut; Orekirit bu-
reni Anututa iwoyagkuko uwa Kenan kome Josu-
ata abekjiye orajiye yamagutkuko u namo. Kome
uwad orekiritbureni ydwdndku Anututd kdmi, Devit
meni jinom terak kadini kubd wapi “apino” u
niamo yawdén. 2 Ude unita node naddkamin; Anutu
tdpo kudupi dmawebeniyetd orek itneyta orekirit
bureni kubé itak. 10* Ama kubatd pagku orek
Anutu-kat irayan tdko uwa iniken pia penpéan orek
api irek, Anututd pia peypdy orek itkuko ude.
11 Unita nind gwék piminpdy Anututd orekirit

iwoyédpkuk-ken u kar kuna! Abekniye oraniye tigo

* 4:5: Sam 95:11 * 4:8: Lo31:7;Jos 22:4 * 4:10: Hib4:4

man bitndk kddet iwatpdy orekirit-ken u kukta
tdna wanenta!

2 * Naddkan? Man Anututd yik tidyak uwé
makumi ndmo. Uwa irit ikek tapkan pid keharomi
tak tdyak. Uwa pdrani-inik. Pdranini uwa paip
pdrayi, meni kukyi kuknyi wédawani tdno parayini
yarepmitak. U pdrayi-inik unita gupnin bajirok
yaput-ddknek tdyak. Ba nin madiy jukutkar
yapmdy daninpdy bénepnin, mdjonin ba kujat-
nin kudup kwawakgan pek tayak. Ude tdpkay
bénep nadadk-naddknin ba naddn garipnin kabop
it tdkay u yapmadan daninkary kwawak niwonéarek
tdyak. 13 Bureni-inik! Imaka kubadtd Anutu
inamiken kdbop tdga ndmo irek. Imaka Anututa tay-
yepmankuko u kuduptagin inamiken kwawakinik
itkan. Tépkay Anututd nin kudup, irit kuyat-
kunatnin tdyo mebdrita api niwet yab&wek.

Jesu uwd nintdno bdmop (ima intdjukun-inik

14 * yde unita naddkiniknin nidmo pena
putérener). Namo, u init-inik tinpan kurat tdkdna! U
imata, bdmop dma intdjukun tdypani drowani kuba it
nimitak. U Jesu, Anutu tdnyo nanaki, kunum génar)
dronkuko Anutu dubini-ken it tdyak u. 15 Bdmop
dmanin Jesu u kdyapnin tdgagaman. Banep nadak-
nadaknin u keharomi namo yay nadagpay butewaki
bureni-inik naddy nimik tdyak. U imata, ini uwé
kome terak kunarirdn tdnyabdk mebdri mebéri
ninken ahén nimik tdkar) udegdn ahdy iminkur.
Upépkar) momi kubd nidmo tinkuk. 16 * Eruk,
mebdri unita Anututa ndmo umuntidne. Namo,

* 4:12: 1Pi1:23;Ffe6:17; Rev1:16,19:15;Jon 12:48 © 4:14: Hib
3:1,10:23  4:16: Hib 10:19

bdnepnin piddm tawdpdy Anutu orakorak méahemi
u dubini-ken kuk tékdna! Kurnjitna butewaki téga
nadayp nimek. Ba uken orakorakitad bardpinin taga
tappidam tawek.

! Nadakan? Bamop dma kudup uwé noriye
bamopi-ken nanik yapmdy daninpdy yepmarnpani.
Tapkan pidni uwa noriyeta yapgpay Anutu iamiken
pdpku momini arutta ketem tagatdga iron ude per
iminit tom dapmdappdy drawa ude ijiy) iminit tak
tikan. 2™ Tappékar bidmop dma ini uwé bénep
nadak-naddki kehdromi ndmo unita noriye tapo
mebdri nadawa tarewdpdn noriye nadak-nadaki
paorani ba kddet goret tdppani unita butewaki
nadiny yimik tikan. 3™ Tipkan ini uwd momi
tdppani unita drawa tady imikimik pid noriye téano
momi &druttagdn ndmo tdk tdkar). Ndamo, iniken
momi drutta imaka, bok tik takan. 4™ Tappakan
bamop dma irit pid u wdp binam ikek unita dma
kubétd iniken garip terak wép u tdga ndmo yapek.
Néamoinik, Anutu téno gera terakgan pid u yapmak
tékan, Arontd yapuko ude. 5 ™ Tdnpékan Kristo
imaka, wdpi binam ikek itta bdmop dma irit pia
u iniken garip terak ndmo ydpuk. Namo, Anututd
fjode iwet-pewdan pid u yapuk;

Apino gdkad ndkno nanakna iriri ndkd gakno nanka
itat. Sam2:7

6* Ba kubé pen rjode iwetkuk;

* 5:2: Hib4:15 ~ 5:3: Wkp9:7,16:6 ~ 5:4: Kis28:1  5:5:
Hib1:5 * 5:6: Hib6:20,7:1,17

Gk bdmop dma tdrek-tdreki ndmo api iren, bdmop (ma
biani kubd wdpi Melkisedektd itkuko ude.
Sam110:4

7* Tappékan Jesu kome terak kupatkan Anu-
tutd tapkentdn namdin yappay yanapik man yak
tapkukonik. Anutu-tdgdn kumén-kumdn Kkeri-ken
nanik tdga ndmagurek yin nadédppdy gera kondm
terak ydpapik man yak tapkukonik. Tapkan iniken
naddk-nadaki made ut iminpdy Anutu tdpo garip
terakgdn it tdnkuko unita yénapinirdn Anututd
naddy imik tdpkukonik. 8 Uwa Anutu tdno nanaki-
inik itkuko upénkan komi butewaki terak man
buramik kddet tdno mebdri naddwén tarenkur).
9 Nadawan tarewdpdn man buramik dma bureni-
inik irirdn Anututd Jesu u bamop dma intdjukun-
inik itta tenkuk. Bdmop dma intdjukun itkar) &mawebe
mani buramik tdkar) u kuduptagin tankentén
yaminpdny waki Kkeri-ken nanik yamagutpdy irit
kehdromi ydmik tdyak. 10 * Tdppidkan Anututd
Jesu uwéa bdmop dma intdjukun-inik itta iwoydnpan
tenkuk, bian bamop d&ma kuba wapi Melkisedektd
itkuko ude.

Nanak baka terak pdrani ude itnetawda

11 In nadékan? Man ponitdyo moraki tani
tdweraydn nadatat updnkarn nadak-naddkjin ndmo
nadawa tumbdpdn mebdri tdga ndmo nadawa
tirener). 12 ™ In Anutu tino manbinam kadini
kéroni naddy yipmdy &batdngdn manbinam
unitdno mebdri uwd ama atu tdga ydawetpdn

* 5:7: Mat 26:39-46; Plp 2:6-8 © 5:10: Hib5:6  5:12: 1Ko
3:1-3

yawonjdrenan)i updpkarn tdga namo! In namo
nadawa tumbdpdy nanak paki ude dneni dworern)irad
dma atutd in man pengan yanahdwani pidamipéy
tawetpdny tdworndrenani bumik. Butewaki! Ketem
bureni nénanipdy in nonory pen narn itkan!
13 Nadédkan? Nonorn nédppani u nanak paki yép
yawet tikar. Ama udewanitd kéddet siwoyi téno

man mebéri tiga ndmo nadiwé tdrener). 14 Tén,
amawebe ekdniwd nonor penpin ketem kehéromi
nak tdkary). Ama udewaniwd man bureni uterak
nadak-nadaki yapa-siwon) tawdpdy tayg-kehdromtar
yapmdy kuntapgdn waki ba tdga unitdpo mebari
yapmdan danik tékar.

! Unita Kristota man piddmi intdjukun
naddpkumapo u wari wari naddnetawa! U penpay
man mebari bureni, &ma ekénitd naddnayi upan
yappdy-nadak tdkdna. Ude tdpitna banep nadak-
nadaknin api tagawek. Yaput penpday man pode
nadapkuméno u imata &aneni ydppdn-nadik téne?
Banep sukurenpdy kumdp-kumdp tdpo taktak
peppdn Anutu-tagdn naddkinik tdktdk uniténo
man imata pen yippédn-nadik tik tikamén? 2
Ba man piddmi piddmi, ume &rutdrut tdyo man,
kon yapmakta keritd gwaki-ken pekpek tdpo man,
dma kumbani-ken nanikta dneni akukakuk téapo
man ba kadani pahapken kowata waki tarek-tareki
ndmo unitdno man ba man udewanigin imata pen
yappan-nadak tdk tdkaman? 3 Ude ndmo, Anututé
naddy niminirdn man udewani yadrepmitpdn, man

* 5:14: Rom16:19;Plp1:10  6:2: Hib9:14

mebdri nikek, d@ma ekanitd nadédnani updny yak
takéna! .

4Tappdkan node nadawut; Ama kubatd naddkiniki
pewdn putdrek-inik tappaydy tako uwa jide tdpitna
dma udewanitd béanepi dneni sukurewek? U tdga
nidmo! Ama udewani uwé pengin penyinek
ganar) kunarani. U kunum ganar nanik téano
kon yapani. Ba Kudupi Munapiktd banepi-ken
bureni dpmonpani. 5 * Tépkar pengind bénepiti
Anutu tdpo manta nadidwd tiga tdppani. Ba
Anutu tdno kadadni ahdwaydyp tdyak uniténo
kehéromi yapminpay Kunarani. 6 * Imaka sidkgidmén
sdkgdmdn u yapani updnpkar naddkiniki pewdan
putdrenkur). Butewaki pdhap! Ama udewaniti
Anutu tdno Nanaki pdya kwakédp terak é&neni
utpdy dmawebe inamiken mdydk imik tdkan unita
yamaguritna bdnepi dneni tdga sukurenarni namo.
Némoinik! 7 Ama uwa kome udewani bumik. Kome
iwén pengén pengdn tanirdn ume yapmadk tayak ba
ketem bureni pid mdhemitd pugetta pewéan ahak
tékan, kome udewani Anututd tapkentdk bumta
tén yamik tiyak. 8 * Tép, kome mup waki mebéri
mebdri ugdn pewdn ahék tikar, kome udewani
Anututd waki nadén iminirdn kddap ganar api ijin
paorek.

9 Eruk notnaye, umun man ude tédwetat upégkar
inta nadékinik node tayat; Ind kadet tdga iwatpan
Anututa binam tipird Anututé api tdmagurek. 10*
Nadékar), Anututa kuddn siwori iwatpdn dmawebe
yapmdy danik tdyak unita intd pid téga tapkuno

* 6:5: 1Pi2:3 T 6:6: Mat12:31; Hib 10:26-27; 10 5:16 — 6:8:
Stt3:17-18 © 6:10: Hib 10:32-34

unita ndmo api guy tdwek. Ba in Anututa garipi
nadappdy dmawebeniye tdpkentdn ydminkurotd pen

tapkentdy ydmik takan u tabappdp-naddtak. 11 *
Unita pia tdga u tak takan udegan gwak piminpay
pen kay tin ydpmdén drowut yan nadak tayat. Ude
tappana imaka kami kan-ahdkta itsamak takan uwa
bureni api kan-ahdner. 12 Gapani ndmo téner
yay tawetat! Namoinik, &ma biani gwak piminpan
nadakinik ikektd kunatkuno unitdno kadet kuroy
iwat tikot. Ama uwé imaka uba u Anututi yamikta
yankehdromtak man yankuko u bureni-inik yapur.

Anutu tdno ydnkehdromtak man u bureni

13 Yan-kehdromtak man Anututd Abraham
iwetkuko unita naddwut. Ama kubd Anutu
irepmitpdy inipdrik kubd@ némo itak unita
Anututd iniken wdpi terak ydpkehdromtak man
u iwetkuk. 14* U node iwetkuk; Ndk bureni-inik
naddy gaminpdy Aabotkaye mdayap-inik api pewa
ahdp gaminen yak. 15 Anututid ude iwerdnkary
Abrahamtd kwikinik itpdy yéankehdromtak man
iwetkuko unitdgo bureni kan-ahdkta itsdmbuk.
Itsdmdy yapmdény kuntdngdn bureni u kan-ahdpkuk.

16 * Tdppékan dma kubitd yipkehdromtak man
yawaydy nadayppdy iniken wépi terak ndmo yawek.
Némo, u dma kuba wépi birjam drowani nikek u wépi
yagpdy yawek. Ude tdppdnd dmatd yjode nadénen;
Man ydyak u bureni-inik ubayén. U wardmutnani
namo. 17 Eruk, Anututd yédpkehdromtak man
yéapkuko u iniken wépi terak yapkuk. Tépkar iniken

* 6:11: Hib3:14 © 6:14: Stt22:16-17  6:16: Kis 22:10-11



Hibru 6:18 Xviii Hibru 7:1

wiépi terak yapkuko uwd dmawebe man unitno bu-
reni yipmadkta ydwanitd u bureni api ahdwek yén
nadénenta ude tinkuk. 18 * Unita njode nadékamén;
Anututd kuddn udewani apino pen udegan tak
tayak. Anututd jopman kubd ndmo yak tayak unita
iniken wapi terak yadpkehdromtak man yaweko uwa
burenigin ahdwek. Unita dmawebe nin Anututd
watd it nimekta dubini-ken kunkuméno uwa bénep
piddm terak imaka tdgatdga u nimikta ydpkuko
unita itsdmanpdn ndmo gapuntak tdkaman.

19 Bureni, imaka téga-tdgata itsdmdk tdkamén
u Anututd bureni-inik api nimek yan nadak
tdkamdn. Ude nadak tdkamdy unitd naddkiniknin
tap-kehdromtak tdyak. Tanpdkary bélnep nadak-
naddknin u jopl ndmo. Néamoinik, u kumary
papku kudupi yot kunum génar itak unitino tek
widdwani pdhap méadeni-ken sdkgdmén kdbop it
tayak. 20 ™ Kudupi bagup uken Jesuté ninta yénpin
intdjukun dronkuko it nimitak. Aro itkar badmop
dma intdjukun tarek-tareki ndmo it tdyak, bdmop dma
biani kuba wapi Melkisedektd itkuko ude.

7

Melkisedek u wpi binam drowani nikek
1 * Eruk Melkisedek uwéd kome kubd wipi
Salem unitédno intdjukun &ma. U Anutu Tanpdmorek
unitdno badmop dma kuba itkuk. Tanpdkan kadéni
Abrahamtd kome dtu tdgo intdjukun dmakat dmik
tappay ddpmdy yawat kiregkuko komeni-ken dneri
kunirdn Melkisedektd kddet minin kan-ahdppin

* 6:18: Nam 23:19; 1Sml 15:29  © 6:20: Wkp 16:2-3; Wkp
16:12,15; Hib5:6  ~ 7:1: Stt 14:17-20

kon man iwetkuk. 2Ude tipirdn Abrahamté tunjum
dmik tédypdy yapuko u dbot 10 ude yapmany daninpéy
dbot kubad Melkisedekta iminkuk.

Wapi Melkisedek unitdano mebéariwd Intdjukun
ama kudéan siwoni-inik tagpani. Taypady wapi kuba,
Salem tdpo intdjukun dma yay iwet tadpkuno uwa
mebdri yode; Intdjukun dma irit sdkgdmén imagu-
rani. 3 ¥ Tappakan Melkisedek uwd mini nani
nidmo, orani &dbeki ndmo, ahdk-ahdki nidmo ba

kumék-kumiki ndmo. Ude itkuko unita Anutu
tago nanaki bumik yay iwet takan. U bamop dma

intdjukun térek-tareki ndmo itak.

4 Bureni, Melkisedek uwi &ma dpani ndmo! Ama
dpani itkuk yadwéndku oranin pahap Abrahamta
imaka tdgatdga dmik tdnpany yapuko unitdno moraki
ndmo imdan. Iminkuko unita &ma arowani-inik kuba

itkuk ydy naddwut! 5 * Eruk, pode nadiwut;
Moses tapo baga man terak node kudan tawani;
Juda noriyeta tugumi yapmay daninpay Livai tapo
oraniye bdmop dma irit pia ydpmak tdkan unita
moradki ydminer). Juda d&ma uwda noriye bureni,
Abraham tapo oraniye updpkar tunumi moraki u
yamikta yAwani. 6 Tan, Melkisedek uwd Abraham
tépo aboriye-ken nanik ndmo upédnkary Abrahamté
tunumi mordki iminkuk. Iminirdn Melkisedekta
Anutu tino ydpkehdromtak man iwerani Abra-
ham u kon man iwetkuk. 7 Unita jide? Netata
intdjukun itak, Abraham ba Melkisedek? Ama
kon man yawanitd d&ma kon man yapmak takan u
yarepmit takar) yan naddkamdn. 8 Tanpdkar) bdmop
dma Livail dbotken nanik, dma téno tuyjum moraki

* 7:3: sam110:4 © 7:5: Nam18:21

yapmak tdkary uwd kumak-kumdki nikek. Upénkar
Melkisedek, Abraham téno tunyum moréki yapani
unitawa Anutu tdno manté rjode ydyak; U ndmoinik
api paorek.

9 Unita node tdga yanani bumik; Livai ba dboriye,
bdmop dma irit pid tdpnpdn noriye téno tunum
moraki ydpmak tdgkuno unita iniken tunyum tago
mordki Melkisedekta iminkur. 10 Ude imata
yakamén? U yode; Melkisedektd Abraham kary-
ahdnkuko uken Livai ndmo itkuk. U ndmo ahawani-
ken. Updpkar) u orani Abraham tdno négat-ken
itkuko unita Livaita Melkisedekta turumi moraki
iminkuk yan tiga yane.

Jesutd bdmop dma biani ydrepmitak

11 Bian Isrel d&mawebetd Moses tdno baga man
yapun. Tappdyg baga man uterak node kudan
tdwani; Lival tdno dboriyetd bdmop &ma irit pia
api tak tanen. Updpkan, no kawut! Béamop
dma unitapo pidtd amawebe tdpgo banepi u bu-
reni tga ydpdn tdganer tdppawd, Anutu imata
bdmop dma mebéari kuba, Melkisedek bumikgan,
Aronta dbotken nanik ndmo, u kubaté api ahdwek
yay yapkuk? 12 Eruk badmop dma mebdari kubéata
ahdwénd, man kadet mebéari kuba imaka, ahénari.
13 Nadékan? Man ydkamdn 1o Kristota yakamérn. U
Livaita dbotken nanik nidmo, u abot kubaken nanik.
Téanpdy iniken dbot uken nanik dma kubéta kudupi

yot ganar) alta-ken bamop dma irit pid kuba namo
tégpani. 14 ™ Ekéninin Kristo uwé orani Juda unité
abotken nanik. Tappdkar dbot uken nanik kubéata
bamop dma irit pid tikta Mosestd ndmo yanahdnkuk.

* 7:14: Stt49:10; Ais 11:1; Mat 2:6; Rev 5:5



Hibru 7:15 Xxi Hibru 7:21

15 Eruk, bdmop dma kodaki kubéa, Melkisedek bu-
mik ahatak unita yjode kaypay nadakamén; Uniténo
piaté Livai tdno dboriyetd pia tak tdpkuro u yarepmit
moretak. 16 Tappdkar) baga mantd node yawani;
Bamop dma, dma kudupi kubaté tdga namo api it-
ner, dma Livaitd dbotken nanik-tdgén api it taner.
Upépkar) Jesu uwé badmop &ma irit pid, baga man
uterak ndmo ydpuk. Namo, u iniken irit keh&romini
nikek, paot-paori niamo uterak yédpuk. 17 * Anutu
tdpo man mujipi kubata yayak ude;

Gk bdmop dma tdrek-tdreki ndmo api iren, bdmop (ma
biani kubd wdpi Melkisedektd itkuko ude.
Sam110:4

18 Man unita rjode niworndretak; Man kadet biani
u jopi, kehdromi nikek ndmoté tdga ndmo tankentdn
nimeko unita Anututd u awéhutkuk. 19 * Moses
tdpo baga man u dma tdpgo bénepi bureni téiga
ndmo yapdn tiganerjo unita Anututa kadet kodaki
tdgagdman-inik kuba pewdn ahdn nimingkuk. Kéadet
uterak nin Anutu dubini-ken kuk tdkaman.

20 Tanpdkarn) Anututa Jesu bamop dma intdjukun
itta iwoydpkuko uwa jop ndmo iwoyapkuk. Néamo,
u iniken wépi terak ydgkehdrom tanpéay iwoyankuk.
Juda tdpo bdmop &ma biani bdmop &ma irit pid
tédkta wép yapuno uwd ydpkehdromtak man ude-
wani terak ndmo yépani. 21 * U jop yapuro upénkar
Anututd ini ydnkehdrom tanpén Jesu bdmop dma irit
pid tikta iwoydpkuk. Unita Anututd rjode yankuk;

* 7:17: Hib5:6 = 7:19: Hib9:9  7:21: Hib5:6

Ekanitd node ydpkehdrom tankuko u ndmoinik api
pewek; Gak bdmop dma pen api it ydpmdy
drowen. Sam110:4

22 * Tagpdkan Jesu u Anutu tino yapkehdromtak
man terak bdmop dma irit pid yédpuko unita
node naddkamdp; Jesu tdno pid terak Anututa
dmawebeniye-kdt topmak-topmak kodaki tankuko
uwa tadgagdman, keharomi-inik. U topmak-topmak
biani u irepmit moretak.

23 Ba kuba node; Bdmop dma biani uwa paot-
paorinikek unita jide tdnpay pidni pen tin yapmaér
kunen? U tdga ndmo unita bamop dma biani
paorird kodaki ahdk tdpkun. 24 Updpkay Jesu
uwé paot-paori ndmo, u bamop dma irit pid pen
api tin yapmay drowek. Ama kubéti komeni tiga
nimo api ydpek. 25 Unita dmawebe Jesu u wipi
terak Anutu dubini-ken kuk tdkar) uwé waki keri-
ken nanik ydmagutta kehdromi nikek itkukonité
pen api it yapman kwek. U imata, paot-paori
ndmo itkan dmawebe tdgkentdn yamikta Anutu-ken
yépapik tayak.

26 * Unita bdmop dma Jesu uwd momi dma nin
tdpgo kdydpnin bureni-inik. Tapkar udewani kuba
ndmo itak. U kddet Anututd garipi nadak tayak
ugén iwat tdyak. Uken momi kubd ndmo itak. U
Anutu inamiken siwoni-inik itak. Ba momi dmakat
awahutpay namo, iniparik kuba it tayak. Uwa Anu-
tutd imagut pdro kunum génarn tewani. Mebdri
unita Jesu uwd momi dma téno tdpkentdk bureni

* 7:22: Hib8:6,12:24 © 7:25: Rom8:34  7:26: Hib 3:1

ude itak. 27 * U bidmop dma dtu bumik némo. Badmop
dma biani uwd Anutu-ken drawa kepma kepma
ték tdnkunonik. Iniken momita intdjukun tanpana
anen)i dmawebe tago momita tak tapkun. Upapkan
Jesu uwa ude namo tankuk. U kémita nikek kaddni
kubigén tdpkuko ubayén. Arawa ude iniken gupi
inin kirepkuk. 28 * Tinpékar Moses tino baga man
terak komen dma keh&romini nikek ndmotd bamop
dma Irit pid takta iwoyak tdkar. Upédpkar, maden
Anututd iniken wépi terak ydpkehdromtak man
yangpdy Nanaki bureni tdgagdman-inik tarek-tareki
namo itta tewani u bdmop dma intdjukun bureni
iwoyankuk.

8

Jesu uwd topmdik-topmdk kodaki tédno bdamop dma

1* Eruk, man yikamén rjonitino mebériwé 1jode;
Béamop dma intdjukun tdypani udewani bureni-inik
it nimitak. U Anutu, intdjukun dma drowani kunum
ganar itak u keri bure kada keharomi nikek mayirit
tdyak. 2U kudupi yot bureni, kunum génarj itkar
uken bdmop ama irit pia tdk tdyak. Kudupi yot
bureni u Ekénitd ini tdgkuk, &ma keritd tanpani

3 Tappakany bdmop d&ma kudup uwéd Anututa

ketem tdgatdga iron ude pery imikta ba tom
dapmadaypdy drawa ude ijiy imikta iwoyawani. Unita
bdmop dmanin Jesutd udegin iron kuba Anututa
imikta ydwani. 4 Tapkar) bdmop dmanin bureni
uwa kome terak irdn ydwdna bamop dma ude téiga

* 7:27: Hib5:3 ¥ 7:28: Hib5:1-2  8:1: Hib1:3,3:1; Hib
10:12,12:2

namo itek. Imata, kome terak bdmop dma uku
itkan unitd Moses tidno baga man iwatpay Anu-
tuta iron mebdari mebdri iji imik tdkan unita.
5 * Téppin bdmop dma irit pid kome terak o
ték tdkar) uwa imaka bureni kunum génar itak
unitdno wéaranign tak tdkar). Mebéri unita Mosesta
ininoret yottaba tdpgpaydy yanirdn Anututad juku-
man 1jode iwetkuk; Ket nadawi tarewdkar) warani
pom terak gawondarero udegan kar ta yay iwetkuk.

* Ténpékan Jesuta bamop ama irit pia yapuko
umta bamop ama irit pid dma atutd kome terak
tdk tdkan u ydrepmit moretak. U udegin, Je-
sutd Anutu ba dmawebeniye bdmopi-ken topmaék-
topmdk kodaki pewdn ahédnkuno u tdgagdman-
inik, topméak-topmék biani uwa irepmit moretak.
U imata, imaka tdgatdga topmak-topmak kodaki
uterak ahékta ydnkehdrom tdwani u tdgagdman-inik,
biani tdno u yarepmit moretak.

Topmdk-topmdik kodakitd biani irepmitak

7 Eruk monita nadawut; Topmék-topmak biani
intdjukun ahdpkuko u kehdromi nikek yawénédku
imata topmaék-topmdk kodaki pewédn ahdwén?
8 Updpkan topmaék-topmdk biani terak kudén
tdga ndmo ahdpkuk. Unita Anututd d@mawebeniyeta
nadawdan tdga ndmo tanpapdn yode yagahdpkuk;

Kadiini kubd iwoydnkut. Kaddni uken dmawebe Is-
rel dbotken nanik ba Juda dbotken nanik ukdit
topmdk-topmdk kodaki api pewa ahdinen ydk.

* 8:5: Kol 2:17; Hib 9:23; Kis 25:40 * 8:6: 2Ko 3:6; Hib 7:22,
9:15

9 Tdnpdkan topmdk-topmdk pewa ahdnaydn tdkan uwd
bianiude nédmo. Biani uwidi dbekiye oraniye Isip
komeken nanik kerigdn yepmdpitpdn ydmagut
yapmdpn dburo ugdn tankut ydk.

Ude tipkuro updpkan topmdk-topmdk unitino man
kaderi u ndamo iwatkun. Ude tdnkuno unita
mdde ut yaminkut ydk. Ndk EKdinitd jode ydyat!

10* Eruk, kéimi Isrel dimawebe-kéit topmdik-topmdik fode
api tdnpet; Man kddetna siwoni u naddk-naddiki-
ken pen ydminpdn bdnepi-ken kehdromigdn api
kuddin tdwet ydik.

Ude tdnkan ndk Anutuni ude irira u dmawebenaye api
itnen.

11 Téanpdikan dmawebe kuduptagdn, dpani Growanitd
Ekani ndkno mebdrina api naddwd tdrenerjo
unita dma Kkubdtd noriye dwdniye node
ndmo api ydwetpdny ydwondrewek; Ekdni tdno
mebdrinita naddwut.

12™ Téippéikan dmawebe unitdéno wakini pen morenpiy
mominita gun takinik api tdnpet ydk. Jer
31:31-34

13 Anututd man node terak topmék-topmék ko-
dakita yankuko unita kwawak node yanahagpkuk;
Topmaék-topmdk intdjukun ahdpkuko u biani tayak.
Unita imaka biani, kehdromini paorani, u jiragnta
binam tékar.

9

Anutu inin oretoret kddet biani

* 8:10: Hib10:16 ~ 8:12: Hib10:17



Hibru 9:1 XXVi Hibru 9:5

1 * Téappdkan topmik-topmik biani intdjukun
ahdpkuko u Anutu ininy oretta man kéadet nikek.
Ba dmawebe topmak-topmdk biani uterak itkuno u
Anutu iniy oretta yottaba ama Kerita tagpani kuba
ganar) arok tapkunonik. 2* Yottaba u ganan) tapkireki
yard. Kubawd wapi Bagup Kudupi yédn yawani.
Bdgup u génarn topén kdroni u, ba buka, kiriga

Anututa binam yéwani nikek uniti itkuy. 3™ Eruk,
u madeni kdda tek tani kuba wadapkuk. Tappakar
tek u madeni kddawd bdgup kuba Wé'lpi Bagup
Kudupita Kudupi-inik yay iwerani. * Bégup u
ganand alta golpdy tdnpani kuba 1tkuk Uterak
gupe kabdpi sdkgdmdn-inik updy ijik tapkunonik.
Tapkan topmak-topmak tago kudupi gape u imaka,
itkuk. Gape u gol pidamipdy, ganan umu ba punin
u kudup gatay dyayurani. Gape u ganar) kabot tapuri
golpéy tdppani, Juda &ma tdno ketem biani wépi
mana u nikek itkuk. Ba Aron téno dhottaba, kdruk
tadotkuko u imaka, gape u ganar itkuk. Téapkan
moba pipiyawani yard, baga man 10 ude kudan
téwam uimaka, gipe u ganar itkuman.

* TAnpékan gépe unitago gwapdni wapi momi
pekpek tapo bagup ydy ydwani. Tapkan u punin
terak imaka anero bumik wépi Serubim uniténo
wadrani yarata itkuman. Itkary piritd gipe unita
ayur) tankumdn. Serubim yard uwa Anutu
peyyéneki padhap unitdno warani tinkumén. Tankar
imaka u ba unita ydyat o puningén ydyat. Unitano
mebdri-inik ydpahdnanipdy man atu tdweraydn

* 9:1: Kis26:1-30 T 9:2: Kis25:23-40  9:3: Kis 26:31-33
* 9:4: Kis 16:33; Kis 25:10-16; Kis 30:1-6; Nam 17:8-11; Lo 10:3-5
* 9:5: Kis 25:18-22

naditat.

6 * Eruk, eni unitino tunum u tawarn ude irird
bdmop @matd pidni tdkta kepma kepma bagup
intdjukun wapi Bagup Kudupi uken drok tapkunonik.
7* U téipkireki kubé yot bamopi-ken itkuko wipi
Bagup Kudupitda Kudupi-inik, u génay) tdga dronani
ndmo. Namoinik, bdmop dma intdjukun tanpani
unitdgdn Bagup Kudupitd Kudupi-inik u génar) arok
tapkukonik. Updpkany kadini kadini ndmo d&rok
tapkukonik. Namo, u obary kubd gidnarn kaddni
kubégin é&rok tankukonik. Tdpkar ketdy nédmo
arok tankukonik. N&mo, bulimakau tdno négat
yapmadankarn drok tdpkukonik. Nagdt u iniken momi
ba dmawebe tdno momi ndmo naddnkar) tdgpani u

dépméy térekta Anututa pin imik tinkukonik. 8 *
Eruk, kddet unita jide yanaydn? Munapikta imaka
u ba u niwonérenkar) node niwetpan niwonarek
tdyak; Topmak-topmdak biani terak &mawebe jopita
Bagup Kudupitd Kudupi-inik u génar) tdga aronani
ndmo. Yot biani u ba uniténo taktdki irirdn Bagup
Kudupitd Kudupi-inik u génar arokta kadet kuba
némo tumbuk. 9 * Uwé wiérani ude apino kwawak
node niwondrek tdyak; Anututa iron per imik,
ba tom ijinj imikimikta dmawebe Anutu ininoret
takan unitdgo momi tdno nadawatak u tdga ndmo
drutpak tdwek. Ndmoinik. 10* Imaka udewani uwé
puningdn, gup kidagdn tdno baga. U ketem ume
nakta baga man ba ume &rut-arutta baga man.
Imaka udewani it ydpman kuyirdn kadet kodakita
ahdwédnd pewa paotta yawani.

* 9:6: Nam18:226 T 9:7: Kis16:2-34  9:8: Hib 10:19
* 9:9: Hib10:12 T 9:10:  Wkp 11:2,25; Wkp 15:18; Nam
19:11-13

Jesu tdno ndgdritd pid tdnkuko unita man

11 * Tippékan imaka imaka kodaki tdgagdméin
ahénkuno itkan unitdno bdmop dma intdjukun itta
Kristo dbuk. Abinpén yot ini dmawebe tidpkentin
yamikta dronkuko uwa Juda tdno kudupi yot u irep-
mitak. U kudupi-inik, d&ma keritd ndmo téypani,
kome nonitdyo ndmo. 12 Ba Bigup Kudupitd
Kudupi-inik u kadéni kubagin-inik, kdmita nikek
arogkuk. Tankan Juda tdno bdmop dmatd drawa
takta bulimakau ba meme tino nagat yapmapkar
arok tdpkuno ude ndmo dronkuk. Néamoinik, Anu-
tuta drawa tap imikta yapmap aronkuko uwa iniken
nagat. Uyapmay aro mominin kudup dapmay tarer
nimin morexpdy inita binam térek-tareki ndmo itta
nimagutkuk.

13 * Tappékar biand dmawebetd baga tdpuri
tapuri 1repm1tpar_]a uwd Anutu inamiken gupnin
tdnawakan) yap nadak tapkuponik. Ude tapird
bdmop d&matd meme ba bulimakau tdno négiri
gwetpay amawebe terak kwarut yabat tagkunonik.
Babulimakau nanaki dapmagpay ijinpewa kadakut
dworewdkar) ydpmdappdny dmawebe terak urer yébat
tapkunonik. Ude tdpird dmawebe u Anutu iyamiken
Aneni gupi kuriki it tdgkunonik. 14* Eruk tom tino
ndgit u kehdromi udewani nikek tanypawa Kristo
tdpo négitta jide yine? Ndagit Kristotd piwén
kugkuno u bulimakau tino nagat irepmitpany
tapkentdk pahap tdga ndmo tay nimek? Bureni-inik,
u tdnkentdn nimikinik tdnpek. Munapik tarek-tareki

* 9:11: Hib3:1,10:1 T 9:13: Wkp 16:3,14-16; Hib 10:4; Nam
19:9,17-19 © 9:14: 1Pi1:18-19; 1jo 1:7; Hib 6:1

ndmo uterak iniken gupi Anututa drawa sdkgadmaén-
inik kub& ude inin kirepkuk. Ude tépkuko unita
ndgdritd nin punin gupningidn ndmo arut nimik
tayak. Ndamoinik, U mominin arutinik tdnpanpan
Anutu ingamiken bdnepnin kurdki-inik it tdkamaén.
Ude tanirdn imaka jopi Anutu banepi tapbdtak takta
ték tdkaméno u penpin Anutu paot-paori ndmo u
burenigén orar iminpéy tdga kunatne.

5 * Unita node ydna; Kristo uwéd Anutu ba
dmawebeniye bdmopi-ken topmdk-topmdk kodaki
pewdn ahdpkuk. Ude tankuko unita &mawebe Anu-
tutd yappdbad yepmanpani unitd iron tdgagdman
tarek-tdreki ndmo u tdga api yapner), imaka kami
yapmakta Anututa yapkeharomtak man yagkuko u.
U mebéri njodeta tdga api yépner); Amawebe topmak-
topmdk biani terak itkay momi tdpkuyo unitano
kowata ddpmén tarekta Kristo kumbuk.

16 Eruk, yagkehdromtak man tdyo mebaérita yéna.
Ama Kkubidtd ndk kuménpira ndkno tunum mét
yapen yan gawerekopdy dma u ndmo Kumadnirdn
tugumi tdga ndmo ydpen. 17 Ama uwa kodak
irirdn ydnkehdromtak mani tdno bureni nédmo
ahawek. Kumbénkary uyaku bureni ahawek.
18 Eruk, mebéri unita topmék-topmdk biani uwa
jop ndmo pewdn ahdpkuk. N&amo, Mosestd tom
kubé utpewéin kumbénpay négari piwdn kugirin
bureni ahdpkuk. 19 * Unitdgo kdderi uwé node;
Pengdn Mosestd dmawebe jukuman kuduptagin
baga terak itkuyo u ydpahdnpay yawet morenkuk.
Ude tdnpédna bulimakau nanaki ddpménpén nagari

* 9:15: 1Ti2:5;Hib8:6 ~ 9:19: Kis 24:3,6-8; Wkp 14:4,6

yapmapkan umekat awahutkuk. Ude tdpkar
sipsip pujini gamani ba tokan kuba wapi hisop
u ydpmdppdy nagat umekat awahutkuko u ganar
pewdn dpmonpdpdy ndgat u baga man taygo buk ba
dmawebe terak kwarut yébatkuk. 20 * Ude ténpén
node yapkuk; Nagat nowd topmak-topmak Anututa
intd iwatta per tawetkuko u tdpkehdrom tayak yak.
21* Ude yanpidni Mosestd nagit u kudupi yottaba,
ba unitdgo tunum péke uterak imaka, kwarut
yébatkuk. 22 * Bureni, Moses tdno man Kkidet
terak node patak; Imaka kuduptagidn bumik nagat
terakgidn kudupi ahdwani. Ba ndgit ndmo piwa
kunerno uwa dma tdno momi ndmoinik paotner).

Kristo uwa kaddni kubdgdan kumbuko uba

23 * Unita njode kanpin nadiakamin; Imaka bu-
reni kunum génar itkan unitdyo wdrani kome
terak yo itkuno uwa kudupi jop ndmo ahdwani.
Némo, ndgit terakgdn kudupi ahdwani. Upédpkar
imaka bureni kunum génar itkan) uwéa tom téno
ndgat terak kudupi tdga ndmo ahéner). Namoinik,
imaka kehdromi-inik kuba terak uyaku kudupi
ahéner). 24 ™ Unita node naddwut; Kristo Bégup
Kudupitd Kudupi-inik, bureni tdno wérani, &ma
keritd tdppani uken ndmo dronkuk. N&mo, uwa
ini kunum génangin dronkuk. Aronkuko Anutu
inamiken nin garak itak. 25 Tdppédkan bdmop dma
kome terak nanikta tak tapkuno u Kristota udegan
namo tapkuk. Bdmop dma uwa obani obani arawa
takta tom tano nagan yapmapkar) Bagup Kudupita

* 9:20: Kis24:8 T 9:21: Wkp8:1519 * 9:22: Wkp 17:11;
Efe1:7 © 9:23: Hib8:5,1011 — 9:24: 1Jo2:1

Kudupi-inik-ken arok tapgkukonik. Upapkarn Kris-
totdwd ude namo tapkuk. U gupi drawa ude
kadéni kadini ndmo ininy kirepkuk. 26 N@moinik,
ude tapkuk ydwdndku kadani kadani kunum kenta
kome pewédn ahdpkun-kentd apino komi nadéy
yapmdny abak tdyek. Updpkar ndmoinik! Kadéni
tarek-tarek yoken kome terak ahdnpan momi per
morekta iniken gupi drawa ude kadani kubégén,
ké&mita nikek inir kirenkuk.

27 * Téppdkar) dmawebe kuduptagin kadini
kubdgdn kumadakta yawani. Kumdppdna taktaki
yapmday danik-danik kdbeyd-ken api aroner). 28 U
udegdn Kristotd &amawebe méyap tdno momi
dapmay tarekta kadani kubdgan drawa ude gupi
inin kirepkuk. Tappakan aneni api abek. Momi
ddpmaén tirekta ndmo, &mawebe unitd dbdkta dapun
kéror tdy itkany u yadmagutta api abek.

10

Arawa bianitid momi tdga ndmo drut morewek

1 * Moses tino baga mantid imaka tdgatiga
Kristotd tidn nimikta ydwani u kwawak némo,
Waéranigdn niwonarenkuk. Baga man u iwatpdy
momi dapmdny tlrekta Anutu-ken drawa pen
obayi obani tdk tdnpani. Tanpédn drawa udewanita
dmawebe Anutu inin oretta dubini-ken kuk tékar
u inamiken momini némo, tdga ndmo yepmaipek.
2 Namoinik! Kédet udewani tdga yawanaku kaddni
kubédgén tdypani unita pewim. Ba u tdga yawéanaku
dmawebe kddet biani iwatpdy Anutu inir orerani

* 9:27: Plp3:20; Hib 10:10; 1Pi2:24  10:1: Hib8:5

uwa bdnepi kuréki-inik itpdy mominita nadawatak
pen nidmo tidk tinpdm. 34 * Upépkan némo!
Bulimdkau ba meme tino négiritd momi téga
ddpmdy tdrenani ndmo unita Anutu-ken &rawa
obayi obani tdk tdkary uwa kadani kadéni node
yawordrek tayak; Nin momi tégpani.

5 Mebdri unita Kristotd kome terak apanpap
Anutu rjode iwetkuk;

Gdk momita iron pen gamik-gamik ba tom
ddpmdnpdy ijin gamik-gamik unita ndmo
naddk téyan.

Ndmo, gk gupna naminpdn nanin kirenkun.

6 Bureni-inik, momini drutta iron pen gaminird, ba
tom ddpmdnpdy ijin gaminird yabdwi gdripi
ndmo tdk tdkan ydk.

7 Ude ydppdp node ydkgln tdnkut; Nabd! Ndhd gikno
Zlripka iwatta dbdtat no. Man kuddn tdwani
biani uterak ndka ydnahdwani udegdn tdyat no
ydak. Sam 40:6-8

8 Eruk, man Kristotd ydnkuko unita nadawut.
Pengdnd arawa taktdk kddet Moses tdno baga man
terak pdrani unita rjode yankuk; Gdk momita iron
pey gamik-gamik ba tom ddpménpén ijiy) gamik-
gamik unita ndmo nadak tdyan ba kawi garipi
niamo tak tdkan yadyp yipkuk. 9 Tdppdy u punin
terak man node ydkgan tapkuk; Naba! Naka gakno
garipka iwatta dbdtat yo yan yagkuk. Eruk, man
ude yankuko unitd node niwonaretak; Momi arutta
Anututd arawa taktdk kddet biani u awahutpéy
komenita momi drutdrut kddet kodaki kuba pewén

* 10:3-4: Hib9:13

ahdgkuk. 10 * Unita node naddwut; Jesu Kris-
totd Anutu tano garip iwatpdy drawa ude, kamita
nikek, kadani kubégén iniken gupi inin kirenkuko
uterak mominin paorird Anutu iyjamiken kudupi-
inik itkam'ag
Tagpakal] aneni Node tawera nadawut; Juda

tago bamop amatda kepma kepma momita yappan
alta-ken kéror) waday itkar drawa taktdk pia bian
tappani udegdn wari wari tak takar. Upankarn waki,
drawa unitd dmawebe tdno momi tdnpewdn ndmoinik
paot tdkar. 12 Tany, Kristowd kadani kubdgin,
ké&mita nikek gupi inin kireypéay kumbuk. Téankar
pid u tdnpa tarekany yan nadinpany Anutu keri
bure kidda dro manitkuk. 13 * Mapitkand Anu-
tutd iwaniye gdmori-ken yepmarnpekta itsdmady itak.
14 Burenitd bureni-inik, drawa kubégin tankuko
unitd dmawebeniye Anutu inamiken momini némo,
yepmankuk. Tdpkar) &mawebe u kudupi itnenta irit
kurnat-kurnariken yapa-siworntak pié tdy itak.

15 Kudupi Munapiktd mebédri u kwawak
yanahdnpén niwetkuk. Pengénd rode niwetkuk;

16 * Ekénitd njode yéyak; Eruk, kédmi Isrel &mawebe-
két topmaéak-topmék njode api tayppet;

Man kéadetna siwoyi u naddk-naddki-ken pery
yaminpdy banepi-ken kehdromigédn api kudan
tawet.

17* Ude yénpéy dneni kubi pen njode yikgan tankuk;

Tanpédkay wakini pery morenpiny mominita guy
takinik api taypet yék. Jer 31:33,34

* 10:10: Hib9:12,28 © 10:11: Kis29:38 * 10:13: Hib 1:3;
sam110:1  10:16: Hib8:10 — 10:17: Hib 8:12

18 U kawut! Momi perny morewani unita momita
yaypdy drawa aneni kuba tdnani ndmo. Namoinik!

Anutu dubini-ken kuk tdkdna!

19* Notnaye, mebdri unita nin bétakigén ténpéan
Bagup Kudupitd Kudupi-inik-ken tdga arok téne.
U ndmo ydjiwdrani. Namoinik, Jesu tdno nagdrita
mominin drut morenpén Kadet tawit niminkuk. 20*
Biand kadet u itpipigkuk. Juda tdno bdmop dma
intdjukun unitdgidn tek wadawani pahap yapman
kewenpay Bagup Kudupita Kudupi-inik-ken taga
arok tapkuy. Updpkan Jesu ini gupita baga, kadet
tappipinkuko u yapmay kewer niminiran kadet ko-
daki, irit ikek kubd tumbuk. K&det uterak nin
kudup Anutu-ken tdga arok tédne. 21 Nadékan?
Apino bimop @ma &arowani kubédtd Anutu téano
dboriye ninta intdjukun it nimitak. 22 * Unita bénep
nadak-naddk siwoni nikek tdpkar nadékiniknin tay-
tdpanewani nikektd Anutu dubini-ken kuk takana!
Nind gupnin ume sdkgdménpay arut morewani ba
mominin tdno mayak arut tdgpa kwani unita taga
kune!

23 * Tippdkan Jesutd api nimagurek vyin
nadakinik tinpn yanahak tdkamdan u init-inik tanper)
kunat tdkdna! U imata, Anututd ude api tay tamet
yén yankehdrom taykuko u bureni-inik api tanpek.
24 Tdpkar) &bot tdppani notniye kowat nadéy imén
tapkar) iron kadet ba pia tagataga mebari mebari
téna yagpag bénepnin kowata kowata tanpidam tak

tikdna. 25 Tépkan notniye dtutd Anutu ininoret

* 10:19: Hib4:16 * 10:20: Mat27:51;Hib9:8 = 10:22: Wkp
8:30; Ese 36:25; Efe 5:26 * 10:23: Hib 4:14 * 10:25: Hib 3:13

kébeydta ganatanpay ndmo drok tdkar unin udegin
tdnetawd! N&mo, Ekéni tdno kadéni pahap kerdp
tayak u kagpang nadak tdkaméay unita kdbeya tanpan
kéddet siwoyi iwatta bénepnin kowata kowata
tappidam tak tdkdna!

26 * Unita ket node nadawut; Nind Kristo tino
man bureni nadana tumbakan gwak piminpan
momi kddet iwatnero uwa jide tappay kowata api
irepmitne? N&amo, momi u arutta arawa taktak

kddet kubd nédmo patak. 27 * In dma udewani
uwda bumta umuntakot! Kowata wakikat kadap
komi péhap, &ma Anutu méade ut imanita biam u
inta itsdméntak. 28 * Kddet bianita naddwut; Ama
kubétd Moses tdpo baga man iwatta bitndpirdn
dma yard ba yardkubatd momini ydnahdnerno uwa
dma udewani ndmo yabdy korener), kumaén-kumaéy

dépner). 29 * Unita 4ma kubitd Anutu tino nanaki
ndmo orar iminpdy jiray ude yer) gatawani ude-
wanita jide ydne? Ama udewanitd ndgdt mo-
mini &arut-paktar)y yaminkuko unita nadawa apani
tappdkarn iron tdy ydmani Munapik u yaparok ude
iwet tdkar. Butewaki, jide tdnpdny dma udewanita
kowata wakiinik kuba api irepmitnerny? Nadmota

nimoinik. 30 * Anututid node yépkuko unitino
mebdri naddkamén; Kowata nakya api yamet yak.
Ba dneni kuba pen node yakgan tankuk; Ekanita ini
dmawebeniye tdno taktdki terak api ydpmday dani-
wek. 31 Bureni-inik, kowata waki yapmdkta Anutu
paot-paori ndmo unitdngo Kkeri-ken aroweno uwa

* 10:26: Hib 6:4-8  10:27: Ais 26:11  10:28: Lo 1736,
19:15 * 10:29: Kis 24:8; Hib 13:20 * 10:30: Rom 12:19; Lo
32:36; Sam 135:14

imaka umuri pahap kuba.

Naddkinikjin tdnkehdrom tanpdy itkot

32 Eruk notnaye, bian penyanektd pengin ahéy
taminkuko kadani unita juku piwut. Kaddani
uken bdardpi mebéari mebdri intd terak aroykuno
upankarn gwak pimir]pég nadakinikjin ndmo pewa
putdrenkur). 33 * Kaddni kubdkubd in dmawebetd
taban magayawut yagpay inamiken tepmanpan man
waki tdwerit komi tamiyit tdk tadpkunonik. Ba
notjiye atu komi udegan yamik tagkul]o u bok kar

nimut yinpén pidamtak tagkur. 34 * Tapkan notjiye
atu komi eniken yepmankuno u in butewaki nadan
yaminpan tinkentdn yaminkuy). Tdypdkar dma dtutd
inta naddwa jiran ude tdppdpdy tunumjin kudup
tdyomdgarird bardpi u oretoret terak kotapkun. U
imata, imaka sdkgdman, paotpaot nikek namota it
nimikar ydn nadankuno unita.

35 Unita notnaye, kadini uken nadékinik
kehéromi tdnpan béatakigin it tagkuyo ude, apino
udegdn it tékot. Ude ténaydy tdyo uwa gwaki pahap
api yapner). 36 * Tinkarn kehirom tanpéy itner. Ude
tdppapnd Anutu tdno garip u tdga api iwatner ba
imaka u ba u tamikta yapgkehdrom taypkuko u téga
api yapner. 37 Unita Anututa fjode yayak;

Kadani kerapi itkany dma aneri dbakta yawanitd api
abek. U itkan ndmo api abek.

38 * Tippdkan ndkno siwoni dmawebenayetd
nadakinik tdnpay kodakgén api itner).

* 10:33: 1Ko4:9 * 10:34: Mat6:20; Mat 19:21,29 © 10:36:
Luk 21:19; Hib 6:12 * 10:38: Rom 1:17; Gal 3:11

Tan, &mawebe u kubdtd nadakiniki pewén
putdrewdwd unita naddwa tdga ndmo api
taney) yak. Hab 2:3-4

39 Upépkan nind nadékinik kédet umade ut iminpén

paot-paotta binam tinpani ndmo. N&moinik, nind

naddakinik ikek kunatpdp irit kehdromita binam
tappani.

11

Nad(ikinik ikek kunat-kunat tdno mebdri

1 * Nadikinik ikek kunat-kunat tdgo mebéri
node; Imaka dapunintd ndmo yabdk tdkamérn
unita U bureni-inik itkan ydy naddk tdkamdn.
Ba imaka imaka kdmi ydpmdkta Anututd pery
niminkuko u bureni-inik api ydpne yan nadak
tikamdy. 2 Amawebe bianitd nadékinik udewani
nikek kupyarird Anututd yabdnpap-naddwén téga
tigkun. 3 * Ba nindwé nadikinik tdnpdy node
uwd bureni yan naddk tdkamén; Anututd man
yapirdn kunum kenta kome ahdpkumén. Tappdy
imaka imaka yabdk tdkamdyny u Anututd imaka
ndmo yabawani updy tdgpewdn ahapkur yay nadak
tédkamadn.

4 * Téppakar) 4ma biani kubd wipi Abel unité
nadakinik tdppdy Anututa drawa tdgagdmin kuba
tépirdn Anututd kawdan tagankuk. Noripaki Kentd
tdpkuko u irepmitpdy tankuk. Téppdy nadiy
imikinik tdnkuko unita Anututd Abel, Gdk &ma
siwoyi yan iwetkuk. Téappdkary Abel kumbuko
upankar nadékiniki terak man pen ydy itak.

* 11:1: Rom 4:18; 2Ko5:7 * 11:3: Stt 1:1; Sam 33:6; 2Pi 3:5
* 11:4: stt4:3-10

5* E, 4ma biani kubd wipi Enok uniti Anu-
tuta naday imikinik tdgkuko unita kome 1o terak
ndmo kumbuk. N&mo, Anututd komegup ikek
waddy yapmdy dronkuko unita noriyetd Enokta
wéyaknewd wankur. Tapkan &ma unita Anutu
tdpo manté yode yangkuk; U kome terak kunatkuk-
ken uken Anututd Enok kanpdy gdripi naddk
tdpkukonik. 6 Bureni-inik, &ma nadékiniki ndmota
jide tdpirdn Anututd u kawdn tagawek? Namoinik,
ama kubatd Anutu dubini-ken kwayéay nadanpana
nadakinik node tdnpek; Anutu u bureni itak. Ba
node imaka nadéakinik tdgpek; Ama banepitd Anutu
tdgo mebdrini ket nadénaydn yan nadak tdkan u
Anututd kowata téga api yamek.

7* Ba kubé node; Ama biani kubd wipi Noa
unitd Anututa naddypy imikinik tdppap imaka
umuri kdmi ahdwaydy tdpkuko unita jukuman
iwerirdn naddwén bureni tdnkuk. Anututa imaka
ude api ahawek yan iwetkuko u namo ahépiran
upapkan Anutu tago mani buraminpay gape pahap
kuba tapkuk. Tappap gdpe u ganana Noa ini ba
webeni nanakiye bok dronpdy sdkgdmdn itkur.
Ténpdkan naddkiniki bureni unitd @mawebe péke
itkuno unitdno kddet waki kwawak pewédn ahérn
yaminkuk. Tdpirdn man Anututd dmawebe naddny
imikinik tdppani u yawet tdyak udegin, Noata
siwoni dma yay yagtdrer) iminkuk.

8 * Ba Abraham tino nadikinikita nadéna; Abra-
hamta nadéay imikinik tagpan Anututd man kuba
node iwerirdn mani buraminkuk; Gak komeka

* 11:5: Stt5:24 * 11:7: Stt 6:13-22; Stt 7:1; 1Pi 3:20; Rom 3:22,
4:13 * 11:8: Stt12:1-5; Apos 7:2-4

peypdy kome ndkd gamikta iwoyédnkut-ken u ku!
Anututd man ude iwerirdn mani buraminpéy u
kuyat yan ndmo naddpkar, komeni penpeny aku-
mar kunkuk. 9 * Ténkar) nadékinik tinpdy kome
iwoydn imani-ken pdpku yot bureni ndmo, dma
dbanitd-ydn yottaba tdppdy ittdy kuyat tdgkukonik.
Tanirdn Aisak kenta Jekop Anututd biyam bok yan
ydmani uniti udegin tdpkumaén. 10 Tnypdkar) Abra-
ham d&banitd-ydy itkuko unita nadawdtdk némo
tapkuk. N&mo, u yotpdrare kehdromi-inik kubdata
itsdmak tapkukonik, yotpdrare Anututd ini tawar
peypdy udegdn pewdan ahdwani.

11* T4ppékar) Abraham ini uwé tdgawani ténirdn
webeni Sara imaka, arun it ydpmdy dbdtdngin
webe pdhap tagkuko updpkar nadakinik tagkumano
unita Anututa naddy yaminiran webeni nanak
bdyankuk. Sara uwa yode naddpkuk; Anututd nak
nanak bdyakta ydnkehdromtar) naminkuko unita
nanak api bdyawet. Anutu u man burenigin yak
tdyak yay nadédpkuk. 12* Tappédkan mebéri unita
kumadk-kumdak kadani kerdp tankuko updnkar dma
tdgawani Abraham uterak &bekiye oraniye dani-
narni ndmo, guk ba moba jiran ude ahénkur.

3 * Téppidkan dmawebe mani binam yénahétat
o kudup Anututa nadén imikinik tagpery kunat-
tdgdn kumbur. U imaka Anututd kdmi yapmadkta
yankehdrom tankuko u kome no terak ndmo yapur.
Namo, u ban irirdn kanpdn nadankar oretoret
tdypdy yode yadnahdkta maydk ndmo nadankuy;

* 11:9: Sttt 26:3; Stt 35:12,17 * 11:11: Stt 18:11-14; Stt 21:2

* 11:12: Rom 4:19; Stt 15:5, 22:17; Lo 10:22 * 11:13: Stt 23:4;
1Sto 29:15; Sam 39:12; 1Pi 2:11

Kome nowé komenin bureni ndmo, nin abanigin
yay yapkur). 14 Tappdkar) &mawebe man ude yawani
uwa node niwondarek tdkarn; U komeni burenita
wayakyekar). 15 Tagpan komeni kujat penyper) abuno
unita yagpay yagkur) yawanaku dneni komeni-ken
téga kwim. 16 * Updpkar komeni bianita nadénpén
ndmo ydpkuny. N&mo, u kome sdkgdmén kuba,
komeni biani u irepmitak upéy kan-ahina yén
nadanpdy yagkuy. U kunumta ydpkar yéagkur.
Unita d&ma udewanitd Anututa U nin tdno Anu-
tunin ydp yapird Anututd nadawitdk ndmo tdk
tayak. Uimata, yotparare kuba tankettar) ydminkuko

itak unita. - " " "
1718 Tappdkan) Anututd tdpyabdk pewdn ahén

iminirdn Abrahamtd naddny imikinik tanppany
nanaki Aisak Anututa drawa ude kumén-kumaér
utta piddm tapkuk. Téapka Anututd nanaka
Aisak terak orapkaye méyap apl ahénery yap
yankehdromtar) iminkuko upédnkarn nanaki tepi
kubégén u drawa ude ijir) imikta ndmo bitndnkuk.
19* Némoinik, u njode nadaygkuk; Aisakta kuméyirdn
Anututd kumbani-ken nanik éneyi tdga yapmadn
akwek ydy nadakinik ude tipkuk. Téappdkary
bureni, Aisak kumbani-ken nanik bumik &neni
imagutkuk.

20 * Eruk Aisak u ittdy kuntingidn dma ekéni
tappay Anututa naddy imikinik tdnpan nanakiyat
Jekop kenta Iso unita imaka tdga Anutu-ken

nanik kimi ahén yimikta kon man yawetkuk, 21~
Téanpékan Jekop imaka, Anututa nadéyn imikinik

* 11:16: Kis 3:6,15;: Mak12:26 © 11:19: Rom 4:17  11:20:
Stt 27:27-29; Stt 27:39-40 * 11:21: Stt48:15-16

tépkuko unita tdgawani tdppay kumbayén nadappin
node tankuk; Josep tino nanakiyat kon man
yawetpdn dhottaba iyitkar) gwéjin dpmonkar) Anutu
inin) oretkuk. 22 E, Josep uwé ittdy kuntiygén
kumadk-kumdaki kerdp tanirdn Anututa nadakinik
tdgpay node yadpahdpkuk; Kamiwd, Isrel dmawebe
Isip kome peqperny api kuner. Ude yanpay kujari
dnekta jukuman yawetkuk.

23* Ba Moses tdno manbinam nadéina; Moses tdgo
mini nanitd Anututa naddy imikinik tdpkuméno
unita Moses ahdawéanpan kdbop peyirdn komepak
yarakubd tarepkuk. Mini nani uwd Moses nanak
u kawén inide kubd tdypénpdy Isip kome téno
intdjukun dma wéapi Fero unitdno man madde ut
imikta ndmo umuntagkumén. 24 * Eruk Moses
u tdganpdny Anututa naddp imikinik téppan
Fero &peri unitdyo nanaki ude, garipi terak itta
bitnankuk. 25 Tappén node naddnkuk; Imata kome
nonitdno garip kadadni Kkerdpi-tagdn kar iwaret?
Néamo, ndk bardpi Anutu tdno kudupi d&mawebeniye-
kit bok naddnaydn tdmédgo uyaku téga yik. 267
Ude yagkuko unité rode niwoyéretak; U Anutu-ken
gwaki tdga yapmakta nadapkuk. Unita kami ahakta
yawani Kristota ydnpdn bardpi ahdy ydminaydn
tago unita naddwén tdgawdpdy ISlp tago tunum
gar1p1 nikek u ydpméakta nadawén jirar ude tankuk.

* Tépkar) Moses u Anututa nadikinik tinpén
Anutu ndmo kak tdkamdn u dapuritd kagpkary
bumik gwak piminpdy Fero tdpno kokwawakta

* 11:22: Stt50:24-25; Kis13:19 © 11:23: Kis1:22,2:2 — 11:24:
Kis 2:10-12 © 11:26: Hib 10:34-35 * 11:27: Kis 12:51; Kis
14:13,14; Rom 1:20; 1Ti 1:17; Hib 11:1

ndmo umuntankar Isrel dmawebe ydmagurdn Isip
kome penper kunkurn. 28* Tagkan Moses u Anututa
nadakinik tdpkuko unita Pasova dpnak-dnnak ydput
penpén Isrel d&mawebe Sipsip tdno ndgdri eni yama
terak &rutkot yap yawetkuk. Ude tdnkuko unita
kumék-kumdk tno anero, nanak dmani intdjukun
nanik dépani unitd Isrel d@mawebe yarepmitpdn
nanakiye intdjukun nanik ndmo dépuk.

29 * Tappékar Isrel &mawebe Anututa nadékinik
tdpkuno unita gwigu wipi Ume Gdméni u kome
kawuki ude irirdn bamopgdn kupkuy. Kunird
Isip naniktd udegdn kuna yakpat gwagu gdnai
dpmonpay ume nanpan kumbuy.

30 * Téppékar &neni kubi node; Isrel dmawebe
unitd Anututa nadékinik tdnpdn mani buraminpan
Jeriko tdno yewa péhap gagéni-ken kepma 7 udeta
kunat ayanurird yewa u tokdt magkuk.

31 * Tippékan kubokiret webe wipi Rahap u
nadakinikitd tdpkentdn iminirdn Anututa méde ut
imani-kdt penta ndmo paotkur. U imata, dma
kome kapiwatta kibop kugkuno u ydmagutpdy ini
eni ganar kabop yepmankuko unita.

32 Eruk imata man Kkéroni yédpiwat ydpmdnp
kwet? Namo, man kudén noken bagup irdnpan
uyaku Gidion, Balak, Samson, Jepta, Devit,
Samuel ba profet biani atu tdno manbingam taga

taweret. 33 ™ Ama unitd Anututa nadékinik tdnpén

kudidn mebéri mebéri tinkur. Ama nadékinik
tdpkuno u atutd kome &tu tdno intdjukun d@makat

* 11:28: Kis12:21-30 © 11:29: Kis 14:21-31 11:30: Jos
6:12-21 * 11:31:  Jos 2:1-21; Jos 6:21-25; Jem 2:25 * 11:33:
Dan 6:22

admik tdppdy kehdromini ydpmdy apuy. Tépkay
u dmawebe kudédn siwoyi terak yabdy yawatpin
imaka imaka Anututd ydmikta binam yawani u
yapur). Tagpakar dtutdwd an komi, &ma dépani tano
meni taypipinkur. 34 * Atutdwi kiddp mebet pahap
didpa kumbur, ba iwantd nadékinik tdnpani atu
kumén-kuméy dipnaydy tépird Anututd tankentén
yaminirdn ndmo kumbur). Bureni, &ma uwa iniken
kehdromini ndmo updpkary Anututd keharomi
yaminkuk.  Kehdromi yaminirdn Kkome &tuken
nanikkat dmik kehdromigdn tdnpdn ddpmday yawat
kirepgkur.

35 * Tappidkar) webe dtutd Anututa nadikinik
tapkuno unita nanakiye kumbani-ken nanik dneri
akuyird yamagutkur). Tan, nad&kinik tdypani dtuwa
ama keri terak komi pdhap nadaptdpgdn kum-
buy. Anututa dwo yagkur ydwdandku komi u taga
irepmirdm. Updpkar node nadapgpdny dwo ndmo
yankun; Kuman-kumén niddpékar aneyi akunpan
irit tdgagdmén kan ydpna ydn naddpkun. 36 *
Tanpékan dmatd nadakinik tdnpani dma atu yandrok
yawerit paripmdnit tdpkur. Ba atu Kkeri kuroni
topménpdy komi eniken yepmankur. 37 * Tén,
atuwd mobata kumaéayp-kumdy dapury. Ba atu yep-
mipitpany sotd kwdk duk tdgkur. Ba atuwa pdaipta
kumén-kumén dépur. Tappdkar ukat nanik atutd
jopijawariitkar tekta tom gupipén téapkan kuyarirad
bardpi mebari mebdri ydminkuy. 38 Ude tédp
yaminird kome jopi-ken, pom terak, moba kawut

* 11:34: Dan 3:23-27 * 11:35: 1Kin 17:17-24; 2Kin 4:18-37
* 11:36: 1Kin 22:24-27; Jer 20:2, 37:15; Jer 38:6 * 11:37: 2Sto
24:21

ba kome génar ittdn kunatkur). Butewaki! Ama
tdgatdga udewani imata kome waki rjo pen itner)?

39 Tappdkan Anututd dmawebe u nadékiniki
yabanpan-naddwdn tdgagdman tankuno updnkarn
imaka dmawebeniyeta kdmi yamikta yapkeharom
tankuko u kome terak irird pengin ndmo yaminkuk.
40 U imata, yaput penypdny Anututd ninta yanpay-
naddk tawar tdgagdmdan kuba node per niminkuk;
Amawebe binjam ikek u ninkdt penta pake kubagin
Kristo tdno pid terak Anutu dubini-ken kunpén
sdkgdman-inik api itne.

12

Jesu tdno kadet kuron iwat tdkdna

1* Eruk, u kawut! Amawebe nadikinik ikek péke
u nin it gwajiy niminpdy nadakinik taktak kadet
bureni niwonérekar). Unita imaka u ba unitd
waddy nipmadnit tdkar) ba momi ninken kwasikot
tékan u datérern) tinpa kwépdy kddet Anututé per

niminkuko uken ehutpéy bardnek takana. 2* Ude
tapkan intdjukun dmanin, nadakinik kadet bureni
niwetpdy niwondrewani Jesu u kaniwatpay kadet
ugdn iwat takana. Jesu uwa banep oretoret pahap
itsamay iminkuko u juku pinkarn paya kwakap tapo
mayak unita nadawan mewuni tapiran ehutpan ko-
tagkuk. Ude tdpkar dronkuko apino Anutu intajukun
dma u keri bure kdda wépi binam ikek itak. 3 Unita
Jesuta nadawut. U dmatd waki tdp imipkuno
upéapkar kehdrom tanpéin kwikinik itkuk. Unita

* 12:1: Rom 7:21;: 1K09:24-25  12:2: Hib1:3

in udegédn nadakinik kddet tdga u gwak piminpan
iwatta gapun tinentawa.

Anutu uwd nanin bdyawani bumik

4 Bureni, in kubdkubdtd momijin mdade ut
yamikta pid tak tdkan. U tdga tak tdkan updnkary
it ydpmdan abdkanken inken nanik kubéta dma keri
terak négdri ndmo piwan kupkur. Néamo, kémi
kiwep api ahdn tameko unita man kuba tiwera
naddwut. S Jide, Anututd in nanaknaye yappin
banepjin tappiddm takta man pode kuddn tawani
unita tangury tankun?

Nanakna, Ekdnitd ydpdn-siwon) takta komi gaminirdn
unita naddwi Cpani ndmo tdypek, ba naddy
bardp tdnpdn ndmo kan-umuntan kwen.

6 * U imata, Ekdnitd dma kubita naddn imikinik
tippdn nanakna ydny iwetpdnd irit kunat-
kunari ydpdn-siwontan imikta komi imik tdyak.
Snd3:11-12

7* Unita béripi kotanpén kwikinik irut. U Anutu
tdpo ydpa-siwontak pid. Yapa-siwoyntak pid tak
tdyak uwd nanjiye bdyawanitd-ydy ty tamik tdyak.
Naddkan? Kome terak naniyetd ironiniye yapa-
siwontak tdkary. Eruk, Anututd udegdn tak tdyak.
8 Tdp, Anututd irominiye bureni kudup yédpén-
siwonjtak tdyak unita in ydpa-siwor)y takta komi
ndmo tameko uwa nyode nadaner; Nin kubokdaret
nanak, nanakiye bureni ndmo. 9 Téppékar rode
nadak takot; Nin ironiken naniye bayawanita yapa-
51on]tak pié tdy nimiyird orar) yamik tdykumdnonik.

12:6: Rev 3:19 12:7: Lo 8:5; 2Sml 7:14

Eruk, ude tak tdykuméno unita méjonin tdno Nanin
pahaptd ninken yéapd-siwontak pid tdnirdn, imata
naddna bureni-inik ndmo tdppek? N&mo, komi
béarépi ahdn nimiyird u kotaypay kwikinik itnayér
tdmdno uwa irit burenita biram api téne.

10 Tédppdkan naniye bdyawanitd iniken nadak
terak apinotagdn ydpa-siwontan nimik tapkunonik.
Tan, Anututdwd tdpkentdn nimikta ba nin ini
kudupi-inik it tdyak udegéan itta yapa-siwontak pia
tdy nimik tdyak. 11 * Bureni, ydpé-siwontak tiyo
komi unita pengén garipi ndmo nadak tdkamadn.
Namo, u komi! Upénkan kami, yadpan-siwontar)
niminirdn nadéna tdrewdpdy kddet siworni aneyi
iwatpdy béinepnin pidamtak tdyak.

Jukuman dtu

12* Butewaki! In dtu gapun tanpén itkaxn. Eruk
bénepjin tdpkehdrom tanpén aneyi kehdromi nikek
kay irut! 13™ Gapun tanpin kunarird nadakinikjin
paot-inik ténenta! Unita kddet siwoni iwatpéy
kehdromi nikek kunat tikot. 14 * Ude ténkan
dmawebe-kdt not taypdn banep kubagéan terak itta
pidni tdk tdkot. Téapkan udegin, ehutpdy momi
taktdk kddet méde ut iminpdy kudupi kay irut.
Nadékan? Ama kubitd kudupi nédmo irayéy téko
uwé Ekéni némoinik api kan-ahdwek. 15 ™ Téngpékan
in kubéatd Anutu tano orakorak para ydpeko udeta
naddy tdpanenpdy kan kunarut. Ba inken nanik
kubata tokdn jdgdmi ude dworenpdy in bamopjin-
ken tdnpawak pdhap pewan ahdnerno udeta waténi

*12:11: Jem3:17-18 T 12012 Ais35:3 T 12:13: Snd 4:26
* 12:14: Sam34:14;Rom 12:18  12:15: Apos 8:23

ket itpdn kar kunarut. 16 * Ba in kubokiret téneno
udeta irit kuyat-kunatjinta nadéy tdpénenpéy kar
kuyarut. Tappdkan in kubéatd Iso ude dworenpan
Anututa nadan dwardkuk tagpekta! Iso uwa nanak
intdjukun nanik unita imaka tdgagdméan nani keri-
ken nanik tdga yapnanipdny kepma kubd nakta
iwdpdy mondni node iwetkuk; Gk ketem ijin
namikay imaka pédke nanti namaydy tdyak u
kudup géka binam yék. 17 * Eruk ude yagkukopén
k&miwa jide nadapkuk? U nani-ken nanik kon man
ba tunumi aneni ndkpata binam karn téppan yan
nadankuko upédnkan nanitd Namo ydy iwetkuk.
Nédmo yap iwerirdn kondm butewaki tdpkuko
upapkarn goret pengan tapkuko u yapa-siwortakta
kéadetta wayaknewdn wankur.

Topmdk-topmdik kodaki terak it tédkamdn

18 * Eruk, in uken it tikamérn yén nadik tikan? In
imaka ketjintd tdga inirani ba dapunjintd kénapj,
Isrel dmawebetd kankuno udewani-ken némo
itkan. Isrel @mawebe uwd Sainai pom mebéri-
ken kunkan kdddp mebet pdhappdy kankun. Ba
kome wéardmdpirdn bipmdany utpdn manit pahap
pidnirdn kapgkur. 19 * Tinkan womat madmé pahap
ganar) gera kotdk kuba naddnkuno uwé nadéagkar
umuntanpiny Moses butewaki man terak node
iwetkun; Man u dneyi ndmo ahapirdn nadéanayan
ydk. 20 * Tdppdka) Moses man ude iwetkuno
uwd mebdri 5jodeta; U Anutu tdno jukuman rjodeta
nadéyird umuri pahap ténkuko unita; Ama ba tom

* 12:16: Stt25:33-34  © 12:17: Stt27:30-40 © 12:18: Kis
19:16-20; Lo 4:11-12 * 12:19: Kis20:18-21;L05:22-27 * 12:20:
Kis 19:12-13

kubétd pagku pom u yeweko uwéd mobéta kumay-
kumén utner. 21 * Bureni-inik, imaka kanpén
nadankuno uwd umuri pahap tanirdn Mosesta
yapgkuk; Umuntanpiy dddatna kwaikay! yak.

22* Ty, inté pagku itkan-ken uwé imaka umuri
udewani ndmo. Namoinik, ind Saion pom, Anutu
paot-paori ndmo unitdno yotpdrare wapi Kunum
Génan Jerusalem uken kupkuno itkay. Uken
anero jiran, daninani ndmo oretoret pahap tép
itkan-ken u kunkuno itkan. 23 * Ba in Anutu
tdpo nanakiye intdjukun nanik unitdno kébeya
pahapken dbd ydpurdritkuno itkar. Amawebe dbot
uwd wapi kunum ginan kudén tdwani. Ba in
Anutu, dmawebe kuduptagidn ydpmdn daniwani
dma, uken ahégkuyo itkar. Ba d@mawebe siworji,
Anututd momini &rut-paktar) ydminkuko uniténo
méjotd irani-ken ahdgkuno itkan. 24* Ba in Jesu,
Anutu ba dmawebeniye bdmopi-ken topmaék-topméak
kodaki pewéan ahédpkuno uken ahénkuryo itkar. Ba
ndgdt, Jesutd momi pekpek kéddet tdwitta piwén
kunkuno uken ahénkuno itkarn. Nagidri uwad man-
binam sdkgdmén kubd yéanahdk tdyak, manbinam
Abel tdno ndgattd yanahdnkuko ude ndmo. Nagat
Abeltd piwan kunkuyo unitd kowat-urdn pewéan
ahénkuk.

25 * Unita eruk, Anutu man niwet tdyak u man
yapnirdn mani buramikta bitndnenta nadappdy
bdnep naddk-nadékjinta waté ket itkot. Nadéakar?
Anututd bian Moses meni jinom terak komen

* 12:21: L09:19 ¥ 12:22: Gal4:26;Rev5:1l ¢ 12:23: Luk

dmawebe jukuman ydwetkuko upénkary mani ndmo
buraminkuy). Mani ndmo buraminkuno unita
kowata waki bureni yapur. Tép, apino Anututd
kunum génay nanik Jesu terak jukuman niwetak.
Téanirdn nin man kunum génar nanik u buramikta
bitndnero uwa jide tappdy kowata waki u irep-
mitne? Nadmoinik, u wakiinik yépne. 26 * Tanpékar
man bian yawetkuko unitd kome initpdn kwainkuk.
Ude tapkuko upénkar apinowd ydgkehdromtak man
node yayak; Nak bian komegén initpdn kwainkut
yak. Tany, kdmiwd kunum ba kome bok énepi api
yepmapitpay kwaiwet yak. 27 Tagpakan man “dneni
ude api tappet” yag yayak uwd node yapkwawa tayak;
Imaka tap-pewani u kuduptagan tagpewan paot-
inik api téner). Updpkan imaka kumaén-tagin-inik
namo api paotnen. Namo, imaka wakta yawani
ugdnpdy api tdgpewdn paotney. U paorirad imaka
kehé&romi, ndmo wakta ydwani unitdgdn api itner).

28 Tanpdkar imatdken u api irek? U intdjukun
dmanin tdpo kome ninta binam per nimani
unitdgdn api ireko unita oretoret tikdna! Kome
u api korenero unita iniyjoret-oret kddet Anututa
ini garipi nadak tadyak udegan iwatpan nadawatak
terak orarn iminpén ininoret tikdna. 29* U imata,
Anutunin u kddap mebet pahap, imaka kudup ijin
paot takar udewani.

13

Kddet dtu Anututd garipi naddk tdyak

* 12:26: Kis 19:18; Sam 68:8; Hag 2:6 * 12:29: Lo 4:24,9:3; Ais

1 * Téppdkan ind ninin buap yidn nadénpén
bénep iron kowata kowata tinpery kunat tékot.
2 * Tapkan kédet tdga nodeta ndmo tingun ténen;
Ama kudupitd komejin-ken abdnird yamagutpdn
enijin-ken yepmanpa patner). Ama dtu Kédet
ude tdpkuno uwa amapag yamagutkamdn yakyat
aneropin yamagutkur. 3™ Tippédkar dma komi eni
gdnar) itkag u tdpkentdn yamik tékot, in u bok itkar
bumik. Ba &ma keri terak komi ydpmak takan u
imaka, tankentdn yamik tkot, in komi u bok nadak
takar bumik.

4* Tappékan yandpi tiktdk u imaka tdgagdméin
kuba unita ama kuduptaganta tapmeham taner).
Tapkan) yandpi yarata amawebe atukdt jopjop
ndmo kunatner). Ndmo, ini yandpi siwori itder.
Naddkan? Anututd amawebe kubokéret kadet
iwarani udewani manken api yepmanpek. 5 *
Tanpédkary moner tujumta naddy garip ndmo taner).
Namo, naddk udewani méde ut iminpdy kukyi
kddagdn kunatpdn Ketjin-ken tunum &han pery
tamani unita nadawd tiga tdppdpay nadawatak
terak ndmo kunatner). Imata, Anututa node yankuk;

Ndk inta ndmo api gun tdwet, ba ndmoinik api tabd
katdawet ydik. Wkp 31:6

6 * Anututid ude niwetkuko unita kwawak node
yanahéna;

* 13:1: Jon 13:34 * 13:2: Rom 12:13; 1Pi 4:9; Stt 18:1-8; Stt
19:1-3 T 13:3: Mat25:36; Hib 10:34 © 13:4: Gal 5:19,21; Efe
55 * 13:5: 1Ti6:8;Jos1:5  13:6: Sam 27:3, 146:5

Anutu u ndkno tdpkentdkna unita imaka kubdta
ndmoinik api umuntdwet.
Namo, dmatd nak tdga ndmo tdnpd wanen. Sam 118:6

Jesu iwardntdkta ndmo umuntdne

7* Tappékar injinken waté dmajiye bianita juku
piwut. Watd dmajiye uwd Anutu tdno manbinam
tawetpdy tawondrek tak tankur. Tankar kadet jide
kuyatpdn kumburo unita nadanpan kadet kuror
unitd tak tinkuno udegin tik tinex. 8 * Nadikan?
Ama uniténo intdjukun dma Jesu u taktaki ba yéakyéki
iniudegan. Kwep itkuko udegén apinoitak, ba pen
udegéin api it ydpmaén arowek.

9 * Eruk, watéd ket itpdy kunarut. Anutu wiépi
terak jop manman mebdari mebéari yak tdkan u
bénepjin arinpewdn kéddet siwoni peypdn kadet
gwijiwani iwatnental Ama tdno baga manti
bdnepjin tdga ndmo tdpkentdn taminer). Ketemta
ydjiwdt man ba dma tdno man udewani made
ut iminird Anutu tino orakorakitd bénepjin tay-
kehdromtak tdyon. 10 Tdnpékar arawa pahap kuba
ninta binam tappani itak. Upapkan unitapo bureni
uwa Juda tdgo bamop amata binam namo tayak.
Némo, bdmop d@ma uwa kudupi yotken drawa taktak
pid biani pen tdk tdkan unita. 11 * Juda tdgo
baga man iwatpay bamop dma intdjukun taypanita
momi drutta tom ddpménkar unitdno ndgaripan
yapmappay Bagup Kudupita Kudupi-inik-ken arok
tdkan). Tom ddpmdk tdkary unitdno bureni ndmo

* 13:7: 1Ko 4:16;Hib 6:12  13:8: Efe4:14 = 13:9: Rom
1417 ¥ 13:11: Wkp 16:27

yapmdy &drok tdkan. Ndmo, bureni uwa yapmdy
panku yotpdrare gigani-ken pewa ijik takar).

12 * Tappdkar) mebdri unita Jesutd udegén,
maydak kotanpdn yotparare gagini-ken komi péhap
nadinkuk. Amawebeniye négiri piwidn kunkuno
uterak kudupi-inik itnenta kumbuk. 13 * Unita
nind madydk Jesutd kotankuko udegin kotankar

yotpérare gigéni-ken kunpén Jesu tuben kuna! 14*
U imata, kome 1o terak yotparare kehdromi paot-
paori namo, kuba ndmo itak. Namo, nina yotpdrare
mebdri kubd, kdmi ahdy nimekta dapun kéror) tén
itkaman.

15* Unita &mawebenaye, Jesuta nadédnpin Anutu
Wépi ydpahdnpdny ininoret tdkdna! Ude tdnaydy
tikamdy unitd Anututa drawa ude api tagpek. 16 *
Téankan tinkentdk ba iron kowata kowata tdkta
namo gun taner). Kudin udewani uwa drawa Anu-
tutd garipi naddk tayak ude.

17* Ténkan waté dmajiye tdgyo mani buraminpén
gamori-kengdn kunat tikot. Watd pia tdp tamik
tdkan unita Anututd api yawet yabdweko unita
gwak piminpay wata it tamik takan. Unita waki,
mani buramik takot. Ude tapira uyaku wata pia
uwa bénep oretoret terak api téner. Tdp, in
penawdk tapird watd pid butewaki terak ténayan
takan u taga api tagkentdn taminer? Tdga ndmo!

18 * Unita in ninta Anutu-ken yénapik tikot. Nin
kudén siworni tdkta garipi nadik tdkamdp unita

*13:12:  Mat 21:39; Jon 19:17  © 13:13:  Hib 11:26, 12:2
* 13:14: Hib 11:10,16; Hib 12:22  © 13:15: 2Sto 29:31; Sam
50:14,23; Hos 14:2  © 13:16: Plp4:18  13:17: Ese 3:17; 1Te
512 13:18: Apos 24:16; 2Ko 1:12

Anutu inamiken bédnepnintd nadawdtdk ndmo tak
tdkamdy. 19 Tapkar) géripna tdni patak u node;
In Anutu-ken ydnapipird ini tdpkentdn naminirdn
inken &neyi bardner kar) arewal

Yantdrek man

20-21 Tanpdkan inta yappdn node yénapik tdyat;
Anutu bdnep piddm mdhemi unitd in kudén ini
garipi naddk tayak ude tlnpern kupyatta turyumi
sdkgdmdn u tapkentdy tamiton. Tapkan Jesu

Kristo terak naddk-naddk ba tdktdk ini kawdén
tdgak takay u irit Kkunat-kunatnin-ken pewdn

ahdp nimiton! Ude tdy nimipirdn Jesu Kristo
unitdno wéapi binam &rowani inide pen it tdyon.
Ekéninin Jesu, Sipsip watd d&ma pdhap unitd kumak-
kumdki terak topmadk-topmdk paot-paori ndmo u
tapkehdrom tapkuko unita Anututd kumbani-ken
nanik ydpmén akunkuk. U Bureni.

22 Eruk notnaye, man kudén tédn tamitat nowa
kéroyi ndmo unita man bdnepjin tdgpiddm takta
kudén tdyat nonita ndmo gana taner). 23 E man kuba
Node tdwera nadawut; Notninpak Timoti u komi
eni génar) itkukopdy tewd dpdmar kunkuk. Unita
nakken bardner 4bdnd imagurakar bok api drede.

24 Intdjukun amajiye ba Anutu tdpo kudupi
dmawebeniye komejin-ken itkany u mena jinom
yapmdanpdy oretoret man karn yawerut. Téap, Itali
komeken nanik &abot tdnpani notniye imaka,
oretoret man tdwetkar). 25 Tanpadkary Anutu tédno
orakorakita inken itinik tayon. Eruk, ugan.

